
Сенат басшысы Хатшылық отырысына 
қатысушыларға арнаған сөзінде Әлемдік 
және дәстүрлі діндер лидерлері Съезін өткі-
зу туралы идеяның авторы Қазақстанның 
Тұңғыш Президенті, Ұлт көшбасшысы 
Нұрсұлтан Назарбаев екенін атап өтті.

«Бүкіл әлем мойындаған бітімгер, өткен 
жылдары Қазақстанның орасан зор ядро-
лық қару арсеналынан бас тартуына баста-
машы болған, тәуелсіздік жылдары ішінде 
өңірлік қауіпсіздік пен тұрақтылықтың 
тірегіне айналған елдің басшысы Нұрсұлтан 

Назарбаевтың бастамасын барлық ең 
ірі әлемдік діндер мен  конфессиялар-
дың басшылары қолдады», – деді Съезд 
Хатшылығының Басшысы.

Дінаралық саммит әлемге барлық дін-
дердің шынайы мақсат-мұратын, ар-ождан 
және этикалық қағидалардың ортақтығын, 
олардың бітімгершілік және гуманитарлық 
зор әлеуетін көрсетеді.

Әлемдік және дәстүрлі діндер лидер-
лерінің І  Съезі діни қайшылықтарды 
жамылып іске асырылған бірқатар жосық-
сыз лаңкестік әрекеттерден кейін адамзат 
бүкіл әлемді толық дерлік жайлап алған 
конфессияаралық сенімнің дағдарысын 
бастан кешкен кезеңде өтті. «Өкінішке 
орай, экстремизм, терроризм мәселе-
лері және зорлық-зомбылықтың өзге де 
түрлері әлі күнге дейін күн тәртібінен 
түскен жоқ. Осы жылдар ішінде ғибадат-
ханалары мен діндарларына жалған табы-
нушылар мен экстремистер қастандық 
жасамаған конфессия жоқ», – деді Сенат 
басшысы.

С ъ е з д  Х а т ш ы л ы ғ ы н ы ң  Б а с ш ы с ы 
Қазақстанның көрсетіп отырған үлгісі мен 
әлемдік діни және саяси лидерлердің Съезд 
декларациясының бағытын жер-жерде 
ұстануы қақтығыстар орын алған аймақтар-
да шиеленісті әлсіретуге, өркениеттерді 
жақындастыруға және жер жүзінде бейбіт-
шілік пен тұрақтылықты нығайтуға айтар-
лықтай ықпал ететініне сенім білдірді.

«Бүгін осы Бейбітшілік және келісім 
сарайының қонақжай залында біздің, 
Съезд Хатшылығына қатысушылардың 
алдында Сіздер өкілдік еткен әрбір конфес-
сия жинақтаған осы көпғасырлық тәжіри-
бені бітімгершілік мақсаттарға пайдала-
ну міндеті тұр. Бұл Сарай төзімділік пен 
ашықтықтың символы ретінде көпжақты 
ашық диалог, кездесулер жүргізуге арнайы 
жобаланып салынған», – деп атап өтті 
Сенат басшысы.

Отырысқа қатысушылар Әлемдік және 
дәстүрлі діндер лидерлерінің 2021 жылға 
жоспарланған жетінші Съезінің күн 
тәртібін талқылады.

КӘСІПТІК БЕЙІНДЕУ – КЕЛЕЛІ МӘСЕЛЕ
КЕЗДЕСУ

Манаш Қозыбаев атындағы 
Солтүстік Қазақстан мемле-
кеттік университетінің мәжіліс 
залында соңғы курстың 450 сту-
денті жиналды. 

Студенттермен кездесуге 
облыстық полиция ведомство-
сының бастығы Марат Төлебаев, 
кадр саясаты бөлімінің қызмет-
керлері, ішкі істер органдары-
ның ардагерлері арнайы келді.

Манаш Қозыбаев атындағы 
СҚМУ ректоры Серік Өмірбаев 
қонақтармен сәлемдесіп, бірін-
ші басшылар атынан айтылған 
бұл ақпарат ең толық және 
сенімді екенін атап өтті. Жас, 
шығармашыл, білікті қызмет-
керлерді іздеп келген қонақтар-
ды стейкхолдерлер деп атаған 
ректор форма киюге шақырған 
мұндай кездесулердің қажет-
тілігін атап өтті. Өткен жаз-
да университет басшылығы-

на Ішкі істер министрі, поли-
ция генерал-лейтенанты Ерлан 
Тұрғымбаевтан меморандумды 
жүзеге асыру аясында оқу орны 
мен полиция департаменті ара-
сындағы өзара әрекеттестік-
тің қажеттілігі туралы ресми 
хат келген болатын. «Бұл біз 
үшін үлкен мәртебе, ал түлектер 
үшін бұл жұмысқа орналасуға 
ашылған мүмкіндік», – деп атап 
өтті Серік Мәуленұлы.

Облыстың бас полицейі Марат 
Төлебаев жыл басынан полиция 
қызметін модернизациялау-
дың Жол картасын іске асыру 
бастау алғанын және онымен 
бірқатар маңызды өзгерістер 
қарастырылғанын айтып өтті: 
«1 шілдеден бастап полиция 
қызметкерлерінің жалақысы 
қызметтің ерекшелігіне байла-
нысты 20 пайыздан 65 пайызға 
дейін өсті. Полиция қызмет-

керлерінің әлеуметтік қолда-
уын арттыру бойынша басқа да 
шаралар қабылдануда: бірқатар 
лауазымдарға баспана жалдау-
дың төлемін төлеу, жаңа қызмет 
орнына ауысқан кезде ақшалай 
өтемақы төлеу. Бізде белгілі бір 
жас шегіне жеткенде және қыз-
мет өткерген жылдар бойын-
ша зейнетке шығуға мүмкіндік 
беретін зейнетақымен қамсыз-
дандыру қарастырылған. Бұл 
полиция қызметкерлерінің ста-
тусын арттыруға бағытталған 
шаралардың тек бір бөлігі 
ғана».

Облыстық ПД бастығының 
орынбасары, полиция полков-

нигі Қапез Дәулетбаев студент-
терді полициядағы қызмет-
тің барлық ерекшеліктерімен 
таныстырып өтті. 

Осындай кәсіптік бейіндеу 
жұмыстары өз жемісін беруде. 
ІІМ ЖОО-ға жіберілген сол-
түстікқазақстандық 18 талап-
кердің барлығы да білім алып 
жүр. Айта кету қажет, сол-
түстікқазақстандық полиция 
қызметкерлерінің 50%-ы – 
Манаш Қозыбаев атындағы 
Солтүстік Қазақстан мемлекет-
тік университетінің түлектері.

Солтүстік Қазақстан 
облысының ПД 

баспасөз қызметі

Солтүстік Қазақстан облысы Полиция депар-
таментінің бастығы, полиция полковнигі 
Марат Төлебаев өңіріміздегі ең ірі жоғары оқу 
орнының соңғы курс студенттерімен кездесті. 
Кездесудің тақырыбы – кәсіптік бейіндеу, Ішкі 
істер министрлігінде алғашқы дайындықтан өту 
тәртібі мен шарттары туралы ақпарат беру.

Халыққа құқықтық 
көмек

ЖОЛ КАРТАСЫ
«Жолда қабылдау» 
жемісін беруде

ДҮНИЕДЕГІ БЕЙБІТШІЛІК – ДІНАРАЛЫҚ БІРЛІКТЕ

Нұр-Сұлтанда Әлемдік 
және дәстүрлі діндер 
лидерлерінің VII Съезіне 
дайындық аясында діни 
форум Хатшылығының 
отырысы болды. Шараға 
Қазақстан Парламенті 
Сенатының Төрағасы, Съезд 
Хатшылығының басшысы 
Дариға Назарбаева төраға-
лық етті.

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

5
ҚҰҚЫҚ

Қоғамдық көліктер 
тексеріледі

SAQSHY
МЕРЕЙТОЙЛЫҚ 

МЕДАЛЬМЕН 
МАРАПАТТАЛДЫ

Қазақ ұлттық өнер университетінде 
«Невада-Семей» антиядролық қозға-
лысының 30 жылдығына арналған 
ғылыми-практикалық конференция 
өтті. 

«Конференцияның ашылуында сөз 
алған Мәдениет және спорт мини-
стрі Ақтоты Райымқұлова жиналған-
д а р ғ а  Қ а з а қ с т а н н ы ң  Т ұ ң ғ ы ш 
Президенті – Елбасы Нұрсұлтан 
Назарбаевтың құттықтау хатын оқып 
берді. Ақын, «Невада-Семей» анти-
ядролық қозғалысының көшбасшысы 
Олжас Сүлейменов бүгінгі құттықта-
уы мен ядролық сынақты тоқтатуға 
қосқан еңбегіне ризашылық ретінде 
Елбасы Н. Назарбаевты қозғалыстың 
30 жылдығына арнап шығарылған 
мерейтойлық медалімен марапатта-
ды. Сондай-ақ, мерейтойлық медаль 
Мәдениет және спорт министріне де 
тапсырылды», – делінген Мәдениет 
және спорт министрлігі таратқан 
ақпаратта. 

Ж и ы н  б а р ы с ы н д а  А қ т о т ы 
Райымқұлова бүгінгі шара – қозға-
лыстың салтанатты мерейтойы ғана 
емес, қазақстандық қоғам мен барша 
адамзаттың бейбітшілік пен таза ғалам-
шар үшін күресінің маңызды кезеңі 
екендігін баса айтқан. «Невада-Семей» 
халықаралық антиядролық қозғалысы 
белсенділерінің, қоғамның арқасында 
1989 жылға жоспарланған 18 ядролық 
сынақтың 11-і жүзеге аспады. Осындай 
күш-жігер мен батыл қадамдарыңыз-
бен сіздер ғаламдық сананы өзгертуге 
үлес қосып, бейбітсүйгіштік идея-
ның маңыздылығын іс жүзінде дәлел-
дедіңіздер», – деді министр. 

К о н ф е р е н ц и я  ж ұ м ы с ы н а 
Жапонияның Қазақстандағы елшісі 
Тацухико Касаи, халықаралық қозға-
лыс мүшелері, Нобель сыйлығының 
лауреаттары қатысты. 

Айта кетерлігі, Қазақ жерінде 1949 
жылдан бастап 40 жылға жуық уақыт 
ядролық сынақ жүргізілді. 450-дей 
сынақтың салдарынан радиациялық 
сәуленің күшті дозасын алған полигон 
маңындағы ауыл тұрғындары оның 
зардабын әлі күнге тартып келеді. 
О. Сүлейменов 1989 жылы ядролық 
сынаққа қарсы «Невада-Семей» қозға-
лысын құру туралы үндеу тастады. 
А р а ғ а  2  ж ы л  с а л ы п ,  П р е з и д е н т 
Н. Назарбаевтың Жарлығымен поли-
гон толықтай жабылды. Кейіннен 29 
тамыз – халықаралық ядролық қаруға 
қарсы күрес күні болып бекітілді.

ҰСТАП БЕРУ 
ТУРАЛЫ ШАРТ

М ә ж і л і с  С п и к е р і  Н ұ р л а н 
Нығматулиннің төрағалығымен 
Палатаның кезекті жалпы отырысы 
өтті. 

Палата депутаттары Украинамен 
экстрадициялау туралы шартты рати-
фикациялауға қатысты Заң жобасын 
мақұлдады. Аталған мәселеге қатысты 
баяндама жасаған Бас Прокурордың 
орынбасары Марат Ахметжанов бұл 
шарт қылмыстық жауапқа тарту және 
сот үкімін орындау үшін адамдарды 
ұстап беру мәселесін шешетіндігін атап 
өтті. Шарт бойынша жасалған қылмыс 
үшін екі елде де кемінде бір жылға бас 
бостандығынан айыру көзделген болса 
немесе сотталған адамның өтелмеген 
мерзімі алты айдан көп болса, адам 
ұстап беріледі. 

Дегенмен, Шартта бір тарапта қыл-
мыс деп саналатын әрекет екінші жақта 
олай болмаса немесе қудалау мерзімі 
өтіп кетсе, сұралып отырған әрекет 
әскери қылмысқа жатса, ұстап беру 
егемендікке, ұлттық қауіпсіздікке нұқ-
сан келтіретін болса, Қазақстанның 
з а ң н а м а с ы н а  н е м е с е  х а л ы қ а р а -
лық міндеттемелеріне қайшы келсе 
ұстап беруден бас тарту негіздері де 
көзделген. 

Ақпарат ретінде айтсақ, соңғы үш 
жылда Украина біздің елімізге алты 
қылмыскерді ұстап берген. Қазір 
Украинада жасырынып жүрген алты 
адам бар. Оларды қайтару қаралып 
жатыр. Бүгінгі таңда екі ел арасында 
бұл мәселе Минск конвенциясымен 
реттелуде. 

АЙМАҚ
Жасөспірімдермен 
жұмыс жанданды



№ 93 (3970), четверг, 19.12.20132 е-mail: nastraje@mail.ru№70 (4524), бейсенбі, 19.09.2019 е-mail: sakshy@mediaovd.kz SAQSHYSAQSHY

Жаңалықтар қатарында министр Е. Тұрғымбаевтың 
бастамасымен қолға алынған «Жолда қабылдау» ай сай-
ынғы акциясы бар. Акция аясында азаматтар көшелер-
де, алаңдар мен аулаларда және сауда орталықтарында 
полиция бөлімдерінің, әкімшілік және көші-қон қыз-
меттерінің бастықтарынан кәсіби кеңестер мен өзге де 
көмектер алды.

«Жолда қабылдау» акциясының сәуірден қыркүйек-
ке дейінгі алты кезеңі ішінде қалалар мен ауылдардың 
тұрғындар мейлінше көп шоғырланған орындарына 
орналасқан 5 мың мобильді полиция пунктінде 120 
мыңнан астам азаматтың өтініштері зерделенді. Бұған 
қосымша 2,5 мыңға жуық «қауырт» және әлеуметтік 
желілер арқылы өтініштер қабылдау ұйымдастырылды.

Бөлімше басшылары алдын ала жазылусыз және 
бюрократиясыз «кабинеттен тыс» азаматтарды қабыл-
дауды жүргізді, ал адамдар өз проблемаларын формаль-
ды емес жағдайда жедел шешуге мүмкіндік алды. Бұл, 

әрине, полицияның «әріптестік» қарым-қатынасын, 
сондай-ақ, халықпен «кері байланысын» нығайтуға 
ықпал етті. Акция маусым айынан бастап екі формат-
та: тікелей «Жолда  қабылдау» және көппәтерлі үйлер 

мен тұрғын үй кешендерінің аулаларында ұйымдас-
тырылған «Аулада қабылдау» азаматтарды мобильді 
қабылдау түрінде жүргізілді.

«Аулада қабылдау» шеңберінде азаматтардың 
өтініштері қаралып, ПИК төрағалары, тұрғын үй 
инспекциясы және әкімдік қызметкерлерін тарта оты-
рып, учаскелік полиция инспекторлары мен олардың 
бастықтары тарапынан кеңестер берілді.

Акцияны өткізу барысында барынша өзекті болған 
мәселелер:

- әкімшілік айыппұлдарды төлеу (22,4 мың)
- жол қозғалысын ұйымдастыру (16,9 мың)
- автокөліктерді тіркеу (15,8 мың)
- көші- қон қызметі (15 мың)
- жүргізуші куәліктерін беру (11,4 мың)
- автокөліктерді қайта жабдықтау (9,6 мың)
ІІО басқа қызметтері желісі бойынша 17,2 мыңнан 

астам сұрақ қойылды.
Сонымен қатар, тұрғындардан қоғамдық қауіпсіздік, 

жол қауіпсіздігі, көші-қон, тергеу және т.с.с. салалар-
дағы жұмыстарды жақсарту бойынша 2 мыңнан астам 
ұсыныс келіп түскенін атап өтуге болады. Бұл өткізілген 
акцияның тиімділігін және халықпен кері байланыстың 
жақсаруын көрсетеді. 

Бұған қоса, «Жолда қабылдау» акциясынан тікелей 
эфир өткізу кезінде азаматтардан әлеуметтік желілер 
арқылы 25 мыңға тарта сұрақтар келіп түсті. 

ІІМ баспасөз қызметі

JAŃ ALYQTAR

«Жолда қабылдау» жалғасын табуда 
ЖОЛ КАРТАСЫ

Мемлекет басшысының азаматтардың қауіпсіз-
дігі үшін қызмет көрсету және кері байланысты 
ұйымдастыру тапсырмасы аясында ІІМ полиция-
ның халықпен жұмысында елеулі өзгерістерді көз-
дейтін жаңа жұмыс моделіне көшеді. 

Шарада темір жол және әуе 
объектілерінде қылмысқа қарсы 
тұру бойынша профилактикалық 
және жедел-іздестіру шаралары 
кешенді жоспарының іске асы-
рылу барысы бойынша мәселе-
лер талқыланды.

Тараптар сындарлы диалог 
жүргізіп, Орал стансасындағы 
ЖПБ және РФ ІІМ Приволжа 
ЖПБ желілік бөлімшелері жедел 
қызметті ұйымдастыру тәжіри-
бесімен бөлісті.

Темір жол көлігінде тасымал-
данатын жүктердің сақталуын 
қамтамасыз ету саласында бір-
лескен қызметтестікті дамыту 
бойынша көзқарастармен кон-
структивті алмасу жүргізілді. 
Жұмыс кездесуінің қорытынды-

сы бойынша желілік бөлімшелер 
басшылары көлік полициясы 
органдарының шекаралас әре-
кеттестігі шеңберінде кәсіби 
қарым-қатынасты кеңейту және 
қылмыспен күрес бойынша бола-
шақтағы шаралар белгіленген 
бірлескен хаттамаға қол қойды.       

Қ Р  І І М  К ө л і к т е г і  П Д 
бастығы, полиция полковнигі 
А. Қабыловтың атынан темір жол 
және әуе объектілерінде қыл-
мысқа қарсы тұру бойынша про-
филактикалық және жедел-ізде-
стіру шараларына тығыз өзара әре-
кеттігі үшін Ресей ІІМ Приволжа 
желілік басқармасының бастығы, 
полиция полковнигі Г. Алексеевке 
алғыс хат табысталды.

Орал стансасындағы ЖПБ

Халықаралық 
ынтымақтастық

КЕЗДЕСУ

Шекаралас қызметтестік бойынша ТМД қатысушы мемлекет-
тері Бағдарламасын жүзеге асыру, трансшекаралық қылмыспен 
күрес бойынша тәжірибе алмасу мақсатында Орал қаласында 
ІІМ Көліктегі ПД Орал стансасындағы Желілік полиция бөлімі 
және РФ ІІМ Приволжа желілік басқармасымен жұмыстық кез-
десуі өтті.

Жадыра 
МЫРЗАХМЕТ

Б а с қ о с у  б а р ы с ы н д а  Е р л а н 
Заманбекұлы Ішкі істер министр-
лігімен орнатқан ынтымақтас-
тық үшін елшіге алғысын білдірді. 
«Көп жылдардан бері сіздердің 
тараптарыңыздан көмек көр-
сетіліп келеді. Бүгінде Қарағанды 
Академиясында заңсыз көші-қонға 
қарсы күрес жөніндегі мамандар 
даярлау бойынша арнайы орталық 
құрылды. Бұл оқыту базасында 
көптеген мамандарды даярладық, 
шамамен 1500 қызметкер осы 
курстан өтті», – деді ведомство 
басшысы. 

Кездесуде Ерлан Тұрғымбаев 
елші Уильям Мозерге Мемлекет 

басшысының Жолдауы жүктеген 
полицияны реформалауға қатыс-
ты атқарылып жатқан жұмыстар 
туралы баяндады. Оның айтуын-
ша, бұл – әкімшілік полиция-
ны реформалау,  азаматтарға 
қауіпсіздікті  қамтамасыз ету 
жөнінде қызмет көрсету, поли-
ция қызметінің беделін артты-
ру және сыбайлас жемқорлыққа 
қарсы жүйелі жұмыс пен жүйелі 
күрес, азаматтық қорғау қызмет-
керлерінің еңбегіне ақы төлеу 
ж ү й е с і н  ж а қ с а р т у  б о й ы н ш а 
жұмыстар. 

«Біз бұл бағыттағы жұмысты 
бастап кеттік. Әрине, проблема-
лық сұрақтар бар. Ашықтықты 
қамтамасыз ету мақсатында атқа-
рылып жатқан жұмыстар туралы 
жұртшылықты құлағдар ету үшін 

барлық реформалар мен әрекет-
тер туралы бұқаралық ақпарат 
құралдары арқылы хабарлаймыз. 
Біз қоғамды қылмыс пен құқық 
бұзушылықтың алдын алуға бір-
лесіп күресуге шақырамыз», – 
деді өз сөзінде министр. 

Ө з  к е з е г і н д е  У .  М о з е р 
қазақстандық полицейлердің 
жоғары кәсіби шеберлігін атап 
өтті. «Жақында Өскемен қала-
сындағы ҰҰ-ның әскери бөлімін-
де болдым. Жақсы әсер қал-
дырды. Мен өз елін қорғайтын 
адамдардың бар екенін білгенде 
тыныш ұйықтаймын», – деді елші 
мырза. 

Кездесуде министр ішкі істер 
органдарының қызметін рефор-
малауға байланысты қазан айынан 
бастап көші-қон мәселелері бой-
ынша интернет порталдарды ашу 
бойынша жұмыс басталатынын 
айтып кетті. 

Сурет Жандос КОКУМБАЕВТІКІ

Министр елшімен кездесті
ШАРА

Ішкі істер министрі,  полиция генерал-лейтенанты Ерлан 
Тұрғымбаев АҚШ-тың Қазақстандағы елшісі Уильям Мозермен 
кездесті. 

Бауыржан 
БЕРІКҰЛЫ 

С а л т а н а т т ы  р ә с і м д і  І ш к і 
істер министрінің орынбасары, 
полиция полковнигі Алексей 
Калайчиди ашты. 

– Біз көптеген жылдар бойы 
ішкі істер органдарында табанды 
қызмет еткен ардагерді, ақсақал-
ды құрметтейміз. Бүгін Кемел 
Айтқалиұлы қаза тапқан қыз-
меткерлеріміздің отбасыларына 
қолдау көрсету бойынша маңыз-
ды міндетті атқарады, – деді 
министрдің орынбасары және 
ақсақалға Ішкі істер министрінің 
Құрмет грамотасы мен бағалы 
сыйлықты табыс етті. 

Кемел Айтқалиұлы Жұмашев 
1949 жылы 17 қыркүйекте Ақтөбе 
облысы, Ақшатау ауылында 
дүниеге келген. 1989 жылғы ІІМ 
Қарағанды жоғары мектебінің 

түлегі. 1972 жылдан ішкі істер 
органдарында қызмет атқарып 
келеді. Милицияның қатардағы 
учаскелік инспекторынан пол-
ковникке дейінгі жолды жүріп 
өтті. 1997 жылдан бастап еңбек 
демалысында. 

М и н и с т р д і ң  о р ы н б а с а р ы 
А. Калайчидидің айтуынша, 
Кемел Айтқалиұлының өмірбая-
нында әлі күнге дейін көптеген 
жылдар бойы жарияланбаған 
кейбір сәттер бар. Бірақ, қазір бұл 
туралы ашық айта беруге болады. 
Ардагер ерекше құпия объек-
тілерде әскери қызмет атқар-
ды. Семей полигонындағы ядро-
лық сынақтарға тікелей қаты-
сып, денсаулығына ауыр зиян 
келтірді. Осыған байланысты 
Президент Жарлығы бойынша 

Ұлы Отан соғысына қатысушы-
ларға теңестірілген.  

Ардагер жоғары ұйымдасты-
рушылық қабілеті мен кәсібилі-
гі үшін көптеген марапаттарға 
ие.  Оның ішінде «Құрмет», 
«Парасат» және т.б. ордендерінің 
орны бөлек. Бұл оның ерен еңбе-
гіне берілген жоғары баға болса 
керек. Сондай-ақ, құқық тәртібін 
қамтамасыз етуге және қорғауға 
қосқан жеке үлесі үшін атаулы 
қарумен марапатталды. 

Құрмет демалысында жүрген 
Кемел Жұмашев қоғамдық қыз-
меттерін белсенді жалғастыруда. 
Ол өзі басқаратын қоры арқылы 
ІІО қызметкерлерінің қызметтік 
борышын атқару кезінде қаза 
тапқандардың отбасыларына 
және ауыр науқас қызметкерлер-
ге қолдау көрсетеді. Бұдан басқа, 
ІІО-ның белгісіз ұмытылған қыз-
меткерлерінің аттарын мәңгі есте 
қалдыруға ықпал етеді. 

Ішкі  істер органдары мен 
Ұ л т т ы қ  ұ л а н  а р д а г е р л е р і 
қазақстандық кеңесінің төраға-
сы, милиция генерал-майоры 
Ө. Болсамбеков, ІІМ Төтенше 
жағдайлар комитетінің төраға-
сы В. Беккер, Әкімшілік поли-
ц и я  к о м и т е т і н і ң  т ө р а ғ а с ы 
М. Байболов және басқа да әріп-
тестері мерейтой иесінің Отан 
алдындағы ерекше еңбегін атап 
өтіп, оған мықты денсаулық пен 
ұзақ өмір тіледі. 

К е м е л  А й т қ а л и ұ л ы  ө з 
сөзінде Ішкі істер министрі 
Е. Тұрғымбаевқа және барлық 
әріптестеріне құттықтаулары 
мен ізгі тілектері үшін алғысын 
білдірді.

Суретті түсірген 
Нұрбек ҚЫРҒАБАҚОВ

Ұлағатты ғұмыр иесі
Ішкі істер министрлігінде ІІО қызметкерлерін әлеуметтік қолдау 

қорының төрағасы, ҰОС қатысушыларына теңестірілген құрметті 
ардагер, милиция полковнигі Кемел Жұмашевтің 70 жылдық 
мерейтойына орай құттықтау шарасы өтті. 

МЕРЕЙТОЙ



№ 93 (3970), четверг, 19.12.2013 3е-mail: nastraje@mail.ru№70 (4524), бейсенбі, 19.09.2019 е-mail: sakshy@mediaovd.kzSAQSHYSAQSHY

 Кездесу барысында полиция  қыз-
меткерінің басты міндеттері – халық 
сенімін барынша ақтап, азаматтар-
дың конституциялық құқықтары 
мен бостандықтарын қорғау, басты 
ұстанымдары – өз ар-ожданының 
алдында таза болу, қандай қиын-
дықтар, кедергілер болса шыдау 
қажеттілігі туралы айтылды. 

Тұңғыш Президент Н. Назарбаев: 
«Полиция қоғамның өзіне деген 
с е н і м і н  а р т т ы р а т ы н д а й  е т і п 
жұмыс істеуі керек», – деген 
болатын. Яғни, полиция қызмет-
керінің біліктілігін жоғарылатып, 
беделі мен мәртебесін көтеріп, 
халықтың полиция қызметкеріне 
деген сенімін арттыру қажет.

Тағылымдамашыларға 16 қыр-
күйектен бастап 11 желтоқсанға 

дейінгі 3 айлық курстан кейін сер-
тификат табыс етіледі. 

А к а д е м и я н ы ң  п р о ф е с с о р -
л ы қ - о қ ы т у ш ы л ы қ  қ ұ р а м ы 
тағылымдамашыларға практи-

калық және теориялық дәрістер 
және басқа да іс-шаралар өткізеді. 

Олар алғашқы күннен бастап 
Академияның өмірімен және 
тыныс-тіршілігімен таныса оты-
рып,  оқу орнының алаңында 
бір адамдай сап түзеп, өздерін 
полиция қызметкері  ретінде 
таныды. 

Қостанай Академиясының 
баспасөз қызметі

Күнделікті қаладағы құқықтық 
тәртіпті күзету үшін қабылда-
нып жатқан нақты шараларды 
анықтау және жедел жағдай 
туралы ақпаратпен қызметкер-
лерді таныстыру мақсатында 
Патрульдік полиция полкінің 
аумағында күн сайын даярлық 
пен нұсқама жүргізіледі.

Т ұ р а қ т ы  ж ә н е  қ а у і п с і з 
жағдай үшін күн сайын елорда 
аумағында қоғамдық тәртіпті 

күзетуге бағытталған іс-шара 
өткізіледі. Осылайша, құқық 
бұзушылықтардың алдын алу, 
жолын кесу мақсатында 15 қыр-
күйек пен 10 желтоқсан ара-
лығында Нұр-Сұлтан қаласында 
«Учаске» жедел алдын алу іс-ша-
расы қолға алынды. 

Қоғамдық тәртіп күзеті бойын-
ша қызмет атқаруға Патрульдік 
полиция полкінің қызметкер-
лерімен қатар Нұр-Сұлтан қала-
сындағы ІІМ Ұлттық ұланы-
ның күштері мен құралдары, 
сондай-ақ, жұртшылық өкіл-
дері жұмылдырылған. Құқық 
б ұ з у ш ы л ы қ т а р ғ а  ж а с а л ғ а н 
талдауды назарға ала отырып,  
полицейлер көппәтерлі  тұрғын 
үйлердің аулаларын, жер үйлерді 
және көңіл көтеру мекемелері 
орналасқан орындарды патруль-
дейді. Жалпы алғанда елорда-

дағы қоғамдық орындар мен қала 
көшелеріндегі қылмыстардың 
саны төмендеуде. Бұған өткізіліп 
жатқан жедел алдын алу іс-шара-
лары ықпал етуде.   

«Қызмет атқаруға түскен әрбір 
полицей қоғам алдындағы өз 
жұмысының жауапкершілі-
гін сезінуі, әскери қызметтік 
тәртіпті бұзу фактілеріне жол 
бермеуі, азаматтармен мәде-
ни және сыпайы қарым-қаты-

нас жасау қағидасын ұстануы, 
елорда тұрғындары мен қонақта-
рынан келіп түскен арыздар-
ды назардан тыс қалдырмауы 
тиіс. Сіздердің әрқайсыларыңыз 
азаматтардың тыныштығы мен 
қауіпсіздігін қамтамасыз ете 
отырып, полиция қатарындағы 
қызметті лайықты атқаратында-
рыңызға сенімдімін», – деді. 

Сондай-ақ,  таңғы нұсқама 
кезінде Полиция департаментінің 
бастығы Ішкі істер министрі 
Ерлан Тұрғымбаевтың бұйрығын 
жеке құрам назарына жеткізді 
және төтенше жағдай кезінде 
ерлік көрсеткені үшін Патрульдік 
полиция полкінің қызметкері 
Дінмұхамед Масадықовқа ІІМ 
«Төтенше жағдайдағы ерлігі 
үшін» медалін табыс етті. 

Нұр-Сұлтан қаласының 
ПД баспасөз қызметі

Келген полиция жасағының 
заңды талаптарына бағынбаған 
құқық бұзушылардың біре-
уі полицейлердің атына, ар-на-
мысына тиетін балағат сөздер 
айтқан. Ұсталған құқық бұзушы 
облыс орталығының 30 жастағы 
тұрғыны болып шықты.

Аталған дерек бойынша ҚК 
378-бабының 1-бөлігімен (Билік 
өкiлiн өз қызметтiк мiндеттерiн 
атқару кезiнде немесе оларды 
атқаруына байланысты қорлау) 
сотқа дейінгі тергеп-тексеру 
басталды.

Қазіргі уақытта қылмыстық іс 
материалдары электрондық фор-
матта сотқа жолданды.

Егер азаматтың кінәсі дәлел-
денсе, оған 80 АЕК дейiнгi мөл-
шерде айыппұл салуға немесе 
сол мөлшерде түзеу жұмыста-
рына немесе 80 сағатқа дейін-
гі мерзімге қоғамдық жұмыс-
тарға тартуға, 20 тәулікке дейін-
гі мерзімге қамаққа алу жазасы 
тағайындалуы мүмкін.

Сондай-ақ, Қызылордада заң-
сыз балық аулаған 3 азамат 
ұсталды. 7 қыркүйекте Шиелі 
ауданы Полиция бөлімінің қыз-
меткерлері Қызылорда облыс-
тық орман шаруашылығы және 

жануарлар дүниесі аумақтық 
инспекциясының қызметкер-
лерімен бірлескен рейд бары-
сында  Бестам ауылының тұсын-
дағы Телкөл арнасының жаға-
сында заңсыз электр тоғын пай-
даланып, балық аулап жүрген 
Шиелі ауданының тұрғындары 
ұсталды. 

Ұсталған азаматтардан резеңке 
қайық, аккумулятор және 30 келі-
ден аса балық алынды. 

А т а л ғ а н  д е р е к  б о й ы н ш а 
Қылмыстық Кодекстің 335-бабы-
ның 1-бөлігімен (Балық ресурста-
рын заңсыз алу) тергеп-тексеру 
амалдары жүргізілуде. 

Егер аталған адамдардың кінәсі 
дәлелденсе, сот шешімімен олар 
белгiлi бiр лауазымдарды атқа-
ру немесе белгiлi бiр қызметпен 
айналысу құқығынан үш жылға 
дейiнгi мерзiмге айыра отырып, 
160 айлық есептiк көрсеткiшке 
дейiнгi мөлшерде айыппұл салуға 
не сол мөлшерде түзеу жұмыс-
тарына не 160 сағатқа дейiнгi 
мерзiмге қоғамдық жұмыстарға 
тартуға не 40 тәулікке дейінгі 
мерзімге қамаққа алынып,  жаза-
ланатын болады. 

Қызылорда облысының 
ПД баспасөз қызметі

Ý AQYT TYNYSY

Заң бұзудың 
жауабы – жаза 

ҚЫЛМЫСҚА – ҚЫЛБҰРАУ 

Қызылордада полиция қызметкерлерін қорлаған азамат ұстал-
ды. 12 қыркүйек күні сағат 17:00-де кезекші бөлімге белгісіз әйел-
ден «Арай» шағын ауданында белгісіз екі азаматтың қоғамдық 
тәртіп бұзғандығы жөнінде хабарлама түседі.

Облыста жыл басынан бері авто-
бус жүргізушілерінің қатысуымен 
2 жол-көлік оқиғасы болған. 
Аталған апаттарға автобус жүр-
гізушілері кінәлі. 

– Бүгінде автобустардың тех-
никалық жағдайына назар аудару 
қажет және тізгіншінің «Д» сана-

тындағы жүргізуші куәлігінің болуы 
маңызды, – деп атап өтті ол патруль-
дік полицияның жеке құрамына. 

Департамент бастығы Мемлекет 
басшысының Қазақстан халқына 
Жолдауында қойылған, сондай-ақ, 
Ішкі істер министрлігі белгілеген 
басым міндеттерге тоқталды. 

– Полиция мемлекеттің күш 
құралы ретінде емес, азаматтарға 
олардың қауіпсіздігін қамтамасыз 
ету үшін қызмет көрсету жөніндегі 
орган болады. Жолдауда адамдар-
дың қажеттіліктеріне жедел ден 
қою мемлекеттік органдар қыз-
метінің басты басымдығы екені 
атап өтілді. 2019-2021 жылдарға 
арналған ішкі істер органдарын 
жаңғырту жөніндегі Жол карта-
сы да осыған бағытталған, – деді 
полиция басшысы. 

Осыдан бір жыл бұрын облыс 
орталығының патрульдік полиция 
қызметкерлері автопатрульдер 
мен стационарлық бекеттердің 
кезекшілерін қысқарту есебінен 
жаяу патрульдеуге ауыстырылды. 

Жыл басынан бері патруль-
дік полиция қызметкерлерімен 
5 0 0 - г е  ж у ы қ  қ ы л м ы с т ы қ  і с 
жедел ашылып, 70 мыңнан астам 
әкімшілік құқық бұзушылық 
анықталды. 

Қостанай облысының 
ПД баспасөз қызметі

Қоғамдық көліктер тексеріледі
ҚҰҚЫҚ

Қостанай полицейлері қоғамдық көліктердегі  тексерісті 
күшейтпек. Бұл туралы Қостанай облысы Полиция департа-
ментінің бастығы, полиция генерал-майоры Бекет Аймағамбетов 
патрульдік полицияның гарнизондық жиналысында хабарлады. 

Таңғы нұсқамадағы 
тапсырма

ЖЕДЕЛ АЛДЫН АЛУ

Елордалық Полиция департаментінің бастығы Ержан Саденов 
қызмет атқару басталғанға дейін күнделікті таңғы нұсқама жүргі-
зу барысында Патрульдік полиция полкі полицейлерінің даярлық 
деңгейін тексерді. 

Сақшының басты міндеттері
КЕЗДЕСУ

16 қыркүйекте ІІМ Шырақбек Қабылбаев атындағы Қостанай 
Академиясының бастығы, полиция полковнигі Н. Биекенов, 
бастықтың орынбасарлары және курс басшылары облыстардың 
түкпір-түкпірінен келген бастапқы оқыту курсының тағылымда-
машыларымен кездесті.

12 тамызда адамдарды құтқа-
ру кезінде көрсеткен ерлігі мен 
қайсарлығы үшін Өрт сөндіру 
қызметінің №6 МӨСБ бөлім-
ше командирі Ернар Искаков 
«Өртте көрсеткен қайсарлығы 
үшін» медалімен марапатталды. 
«Времена года» ТК бірінде электр 
сымдарының қысқа тұйықталуы 
салдарынан өрт шыққан болатын. 
Пәтерлердің бірінде ересектер мен 
балалар шыға алмай қалған. Өрт 
сөндірушілердің бірлескен және 
кәсіби сауатты іс-қимылдарының 
нәтижесінде 4 пен 6 жас аралығын-
дағы балалар құтқарылды. Оларға 
газтұмша кигізіп, 9-шы қабаттан 
саты арқылы түсіріп, жедел көмек 
көрсету қызметкерлердің қолда-
рына тапсырды.

Сондай-ақ, ерлік танытқан Борис 
Ковалевский және Олжас Утенов 
алғыс хатпен марапатталды. 

Еске салатын болсақ, 22 шілде-
де сағат 14.30-да «Пригородный» 
ТА-да балықшы мен өтіп бара 
жатқан ер адам 2007 жылы туған 
қызды құтқарды.

Борис Ковалевский мен Олжас 
Утенов оқиға орнына жақын жер-
де болған. Борис балық аулап 

отырған, ал Олжас сол жерден 
өтіп бара жатқан еді. Бористың 
айтуынша, қыз кішкентай бала-
мен бірге үлкендердің қарауынсыз 
жағада жүрген, бірнеше минуттан 
кейін ол судың шалпылын ести-
ді және баланың суға батып бара 
жатқанын көреді. Ойланбастан, 
Олжаспен бірге суға секіріп, қыз-
ды жағаға аман алып шығады.

Марғұлан Топашұлы азамат-
тардың жасаған осы әрекеттері 

құтқарылған баланың туыста-
ры үшін баға жетпес сый, ең 
жоғары мақтауға лайық екенін 
айтты.

«Бірнеше секундтың ішінде сіз-
дер жалғыз дұрыс шешім қабыл-
дадыңыз және суға батып бара 
жатқан баланың өмірін сақтап 
қалдыңыз. Өздеріңізді  нағыз 
ер азамат ретінде көрсете біл-
діңіз! Сіздерге шын жүректен 
ризашылығымды білдіремін», 
–  д е п  а т а п  ө т т і  М а р ғ ұ л а н 
Топашұлы.

Нұр-Сұлтан қаласы 
ТЖД баспасөз қызметі

Ерлік жасағандарға ерекше құрмет
МАРАПАТ

Елордалық Төтенше жағдайлар департаментінде ТЖД бастығы-
ның міндетін уақытша атқарушы, полковник М. Аманбаев ерлік 
жасаған батырларды салтанатты түрде құттықтап, марапаттады.

«Жолда қабылдау» іс-шарасы-
ның екі күні ішінде 163 өтініш 
келіп түсті, олардың 77,3% (126) 
жол жүрісін қамтамасыз ету және 
22,6% (37) көші-қон заңнамасын 
сақтау мәселелеріне қатысты бол-
ды. 

Жол қауіпсіздігі саласындағы 
арыздардың басым бөлігі ЖЖҚ 
бұзушылықтары үшін айыппұл-
дар төлеу тәртібі (жалпы санының 
16,6% немесе 21), автокөлікті тір-
кеу және қайта тіркеу (15% немесе 
19), жол жүрісін ұйымдастыру (13% 

немесе 17), жүргізуші куәліктерін 
беру және ауыстыру (23,8% неме-
се 30) бойынша болды. Сондай-ақ, 
азаматтар автокөлікті қайтадан 
жабдықтауды рәсімдеу тәртібі-
не, қарауға рұқсат құжаттарын 
беру мәселесіне (30,9% немесе 39) 
қызығушылық білдірді. 

Акция барысында, осы бағыт-
тағы құқықтық түсіндіру жұмыста-
рын жетілдіру, халыққа әкімшілік 
айыппұлдарды ерікті, оның ішінде 
қысқартылған іс жүргізу шең-
берінде төлеу тәртібі, айыппұлдар-
ды Қазақстан Республикасының 
Бас прокуратурасы Құқықтық 
статистика және арнайы есепке 
алу жөніндегі комитетінің ақпарат-
тық сервисі арқылы онлайн қарап 
көру және төлеу мүмкіндігі туралы 
түсіндірме жұмыстары жүргізілді. 

Сонымен қатар,  жүргізуші 
куәліктерін беру бойынша тұрғын-
дарға құқықтық көмек көрсетілді.

Қызылорда облысының 
ПД баспасөз қызметі

Халыққа құқықтық көмек
АКЦИЯ 

Төретам кентіндегі темір жол алаңшасында және Ақай ауыл-
дық округінде орналасқан әкімдік ғимаратының алдында респу-
бликалық акция аясында азаматтарды жеке қабылдау өтті. 

И. ӨТЕШЕВА, 
Орал қаласы

Кеңес барысында Орал қала-
сы ТҮКШ бөлімінің басшысы 
Миржан Нұртазиев қаладағы 
көппәтерлі тұрғын үйлердің 
жылу беру маусымына дайын-
дығын баяндады. 

Бүгінде 35 денсаулық сақтау 
мекемелерінің 86%, білім меке-
мелерінің 94%,  мәдениет сала-
сы мекемелерінің 60%, сонымен 
қатар, тұрғын үйлердің 72% 
қысқа дайын.

К е ң е с  б а р ы с ы н д а  « Б а т ы с 
Су Арнасы» ЖШС қызметіне 
де назар аударылды. Қаланың 

су құбыры-кәріз желілері мен 
құрылыстарында жөндеу-қал-
пына келтіру жұмыстарының 
жоспары әзірленді. Сумен қамта-
масыз ету қызметі қысқы кезең-
дегі жұмысқа желілерді дайын-
дау үшін жөндеу жұмыстарын 
жүргізуде. 

Отырыста Орал қаласы ТЖБ 
бастығының орынбасары, аза-
маттық қорғау подполковни-
гі Бақытжан Ихсанов өз баян-

дамасында 2019 жылдың суға 
шомылу маусымы басталғалы 
Орал  қаласы аумағында 9 адам 
суда қаза болғанын атап өтті. Су 
айдындарында адамдардың қаза 
болуының негізгі себептері: жаб-
дықталмаған жерлерде шомылу, 
жүзе алмау, қауіпсіздік ереже-
лерін бұзу, балаларды қараусыз 
қалдыру. 

Қаланың су айдындарында 
адамдардың қаза болуын бол-
дырмау және қауіпсіздікті қамта-
масыз ету мақсатында профи-
лактикалық іс-шаралар кешені 
атқарылды. Оның шеңберін-
де су айдындарында рейдтер 
жүргізіліп, мектеп жанындағы 

лагерьлеріндегі су айдындарын-
да балалар қауіпсіздік шарала-
рына оқытылды. БАҚ арқылы 
барлық кезең ішінде азамат-
тардың қаза болуының алдын 
алуға бағытталған материалдар 
шықты.

Қорытындылай келе, қала бас-
шысы тиісті тапсырмалар беріп, 
жылыту маусымына қатысты 
барлық шаралар жіті назарда 
болатынын тілге тиек етті. 

Кездесуге Өскемен-1 станса-
сындағы ЖПБ бастығы, поли-
ция полковнигі Т. Бөкеев, Шығыс 
Қазақстан облысы филиалы 
б о й ы н ш а  к ө л і к  п р о к у р о р ы 
Е. Төлегенов, «ҚТЖ» АҚ өкілі 
О. Қасымбеков, «Нұр Отан» пар-
тиясының өкілі М. Екібасова және 
Өскемен темір жол вокзалының 
бастығы Е. Ларионова қатысты.  

Өскемен-1 стансасындағы 
ЖПБ бастығы, полиция полков-
нигі Темірлан Бөкеевтің айтуын-
ша, «Жолда қабылдау» – азамат-
тар үшін ішкі істер органдары-
ның жұмысы туралы сұрақтарын 
қоюға және толыққанды жауап 
алуға арналған алаң. 

Шара шеңберінде азаматтар 
темір жол ұйымдарының өкілдері 
мен Өскемен-1 стансасындағы 
ЖПБ қызметкерлеріне өздерінің 
сұрақтарын қойды. Әсіресе, қала-
аралық пойыздармен азаматтар-
ды тасымалдау, жастардың ішкі 
істер органдарына қызметке 
орналасуы туралы сұрақтар жиі 

болды. Сондай-ақ, жеке сұрақтар 
басым болды. 

Көлік полицейлері өз кезегін-
де азаматтардың сауалдарын 
мұқият тыңдап, толыққанды 
жауап қайтарды. 

Шара барысында Өскемен-1 
темір жол вокзалына «Нұр-
Cұлтан-Өскемен», «Алматы-
Өскемен» жолаушылар пойызда-
ры келіп тоқтады. Вокзал ішін-
де дауыс зорайтқышы арқылы 
«Жолда қабылдау» акциясы өтіп 
жатқандығы туралы ақпарат 
берілді. 

Сондай-ақ, күнделікті жұмыста 
орын алатын өзекті сұрақтар мен 
ұсыныстар жайында айтылып, 
оларды шешу жолдары талқы-
ланды. Соның ішінде Президент 
Жолдауындағы негізгі тапсыр-
маларды орындау, сыбайлас 
жемқорлыққа қарсы күрес пен 
полиция қызметкерлерінің кәсі-
би деңгейін барынша арттыру 
мәселесі назардан тыс қалмады. 

Өскемен-1 стансасындағы ЖПБ

Вокзалдағы қабылдау
АЙМАҚ 

Өскемен-1 стансасындағы Желілік полиция бөлімінің қызмет-
керлері Өскемен темір жол вокзалында халықпен ашық диалог 
орнату мақсатында «Жолда қабылдау» ақпараттық-түсіндіру 
акциясын өткізді. 

Қала қысқа дайын
ОТЫРЫС

Орал қаласының әкімі Абат Шыныбековтің төрағалығымен 
Төтенше жағдайлардың алдын алу және жою комиссиясының оты-
рысы өтті. ТЖК отырысында халықтың тыныс-тіршілігін қамтама-
сыз ету объектілерінің 2019-2020 жж. қысқы кезеңіне дайындығы, 
өткен суға шомылу маусымының қорытындысы қаралды.

Осыған орай, Қазығұрт ауданы 
№11 колледжінде ІІО-на қызметке 
орналасу үшін қандай оқу орны-
на түсу керектігін студенттерге 
аудандық полицейлер жіті түсін-
діріп өтті.

Іс-шараға Қазығұрт ауданы ПБ 
бастығының КСЖ орынбасары, 
полиция подполковнигі Бақыт 
Сейсебаев, колледж директоры-
ның тәрбие ісі жөніндегі орын-

басары Талғат Мақсұтов және 
Қазығұрт ауданы ПБ жергілікті 
полиция қызметі ювеналдық поли-
ция тобының кәмелетке толмаған-
дар істері жөніндегі аға учаскелік 
полиция инспекторы, полиция 
капитаны Есімхан Бақкелдиев, 
сондай-ақ, колледждің 2-3 курс 
студенттері қатысты. 

Кездесу барысында жастарға 
болашақта полицей болу үшін 

бірінші кезекте шыдамдылық пен 
батырлық қажет екені түсіндіріл-
ді. Сондай-ақ, ІІО қызметкерлері-
не бүгінгі уақытта барлық жағдай 
жасалғандығы айтылды.

О с ы н д а й  к е л е л і  к е з д е с у 
Сарыағаш аудандық Қабыланбек 
жоғары аграрлық-техникалық кол-
леджінде де жалғасты. Сарыағаш 
ауданы ПБ Кадр саясаты бөлімі мен 
ювеналды полиция тобының қыз-
меткерлері жоғарғы курс студент-
теріне ішкі істер органдарының 
жоғары оқу орындарына оқуға 
жолдау және қызметке кандидат-
тарды қабылдау бойынша кәсіби 
бағдар беру жұмысын белсенді 
түрде жүргізді. Келешекте тәртіп 
сақшысы болғысы келетін студент-
тердің сұрақтарына толыққанды 
жауаптары беріліп, ашық сұхбат 
жүргізілді. 

Колледж директорының тәрбие 
ісі жөніндегі орынбасары Абылай 
Бердіқожаев тәлім-тәрбие жөнін-
де ақыл-кеңестерін берсе, жиынға 
қатысушы полицейлер жасөспірім-
дер арасындағы қылмысты бол-
дырмау мақсатында профилакти-
калық түсіндірулер жасады.

Түркістан облысының 
ПД баспасөз қызметі

Колледждегі келелі кездесу
ІС-ШАРА

Ішкі істер органдарының жұмысын жетілдіру, оны жастарға 
түсіндіру іс-шараларын ұйымдастыру бойынша Түркістан облы-
сы Полиция департаментіне қарасты аудан-қала басқарма/
бөлім қызметкерлеріне жоғары және арнаулы орта оқу орында-
рына барып, кездесу ұйымдастыру тапсырмасы берілген. 

Дана ДОСТАНОВА, 
Қызылорда облысы

Семинарды мекеме бастығының 
орынбасары, әділет подполковнигі 
Сейілхан Тоқтамысов ашып, соңғы 
жылдары қоғамға айықпас дерт 
болып жабысқан ғылыми атауы 
«суицид» деп аталатын адамның 
өзін-өзіне қол жұмсауы бүгін-
гі күннің аса өзекті мәселесіне 
айналып отырғанын атап өтті. 

«Суицидтің алдын алу үшін бірін-
ші кезекте күнделікті қарым-қа-
тынастағы жақын адамдары-
мызға жылы шырай танытып, ішкі 
жандүниесін түсінуміз қажет. 
Сонымен қатар, жеке құрам қыз-
меткерлерімен тұрақты түрде тәр-
биелік мәні бар іс-шаралар жүргізу 
керек», – деді.  

Одан соң ЗК-169/5 мекемесі кадр 
саясаты тобының жеке құрам бой-
ынша аға инспектор-психологы, 

әділет капитаны А. Беркінбеков 
«ҚАЖ қызметкерлері арасында 
суицидтің алдын алу» тақырыбын-
да баяндама жасады. Ол өз баян-
дамасында қазіргі уақытта құқық 
қорғау органдарында қызмет бары-
сында  туындайтын келеңсіз жайт-
тар және отбасындағы кикілжің-
дер де суицид жасауға себепкер 
болатынын, осы жағдайлардың 
алдын алу мақсатында мекеме 
басшылығы қарамағында қызмет 
атқаратын қызметкерлердің отба-
сы жағдайын,  күйзеліске түскен 
қызметкерді дер кезінде анықтап, 
қажетті көмек беру абзал екенін 
айтты.  

«Жыл басынан «суицид» тақы-
рыбында қызметкерлерге 4 рет 
семинар-трениг өтті. Суицидтік 
мінез-құлыққа бейім адамдарды 
анықтау мақсатында психодиаг-
ностикалық кешен жүргізіледі. 
Жұмыстардың нәтижесінде суи-
цидтің белгілері бар қызметкерлер 
анықталған жоқ», – деді әділет 
капитаны А. Беркінбеков. 

Семинар соңында қызметкер-
лерге суицид туралы бейнеролик-
тер мен жадынамалар таратылды.

Суицидке қарсы кешенді жұмыс
СЕМИНАР 

Жуырда ЗК-169/5 мекемесінде жеке құрам қызметкерлерінің 
қатысуымен «ҚАЖ қызметкерлері арасында суицидтің алдын 
алу» тақырыбында семинар өтті.

Халыққа қызмет көрсетудің 
сервистік моделін қалыптасты-
ру бойынша қойылған міндеттер 
аясында полиция қызметінің бұл 
бағыттары басты назарда. 

– Азаматтар полицияға хабар-
л а с қ а н  к е з д е  ж е д е л  б а с қ а -
ру орталығының және кезек-
ші бөлімдердің қызметкерлері 
бірінші болып тілдеседі. Бұл 
қызметкерлер қысқа уақытта 
жағдайды дереу түсініп, жүй-
елі әрекет етуі үшін күйзеліске 
төзімді болуы керек. Норматив 
бойынша қызметкер бес минут-
тың ішінде шешім қабылдауы 
қажет, – дейді Қостанай облысы 
ПД басқарма-штаб бастығының 
м.а., полиция полковнигі Серік 
Дәулетов. 

Тәуліг іне  Қостанай облы-
сының ПД кезекші бөлімінің 
102 телефонына мыңнан астам 
хабарлама келіп түседі. Полиция 
күштерінің оқиға орнына келу 
уақыты 5-7 минутты құрайды. 

– Егер осы уақыттан асып 
кетсе, тексеру жүргізіліп, себеп-
тер анықталады. Кінәлі тұлға-
лар тәртіптік жауапкершілік-
ке тартылады, – деп атап өтті 
Қостанай облысы ПД штаб 
бөлімінің бастығы, полиция под-
полковнигі Абай Мекебаев.

М ә с е л е н ,  1 4  қ ы р к ү й е к т е 
Қостанай қаласының Жедел 
басқару орталығының (ЖБО) 
102 нөміріне Абай көшесінде 

белгісіз біреулер облыс орта-
лығының 29 жастағы тұрғынын 
ұрып, сыртқы киімін алып кет-
кендігі туралы хабарлама келіп 
түсті.

ЖБО күштері мен құралдарын 
басқару тобының инспекторы 
3 минуттан кейін оқиға орнына 
«Байкал 3» полиция жасағын 
жіберді. Нәтижесінде, 15 минут-
тан кейін үш күдікті ұсталып, 
киім иесіне қайтарылды. 

С е м и н а р д а  т а л қ ы л а н ғ а н 
жұмыстың тағы бір бағыты – 
бейнебақылау камераларының 
көмегімен құқық бұзушылықты 
анықтау.   

Жыл басынан бері бейнебақы-
лау арқылы облыста 33 мыңнан 
астам әкімшілік және 164 қыл-
мыстық құқық бұзушылық әшке-
ре болған. 

12 қыркүйекте Рудный қала-
сында бейнебақылау камера-
ларының көмегімен көлік жуу 
ж а н ы н д а  ә й е л д і ң  с ө м к е с і н 
ұрлап,  жасырынған күдікті 
ұсталды. Бейнебақылау инспек-
торы қылмыс жасаған ауданды 
қарап шықты және тонаушы 
дереу ұсталған. 

Сондай-ақ, семинар аясында 
Президенттің Қазақстан халқы-
на Жолдауы аясында полиция-
ның алдына қойылған міндеттер 
талқыланды.

Қостанай облысының 
ПД баспасөз қызметі

Г. ЕШМАҒАМБЕТОВА, 
Ақтөбе облысы

Қоғамдық жұмыстар сотталған 
адамның тұрғылықты жерi бой-
ынша өтеледi. Осылайша, қоғам-
дық жұмыстардың объектiсi сот-
талған тұратын елдi мекен шегiн-
де немесе ол күн сайын тұрақты 
тұратын жерiне қайтып келуге 
мүмкiндiгi бар жерде болады. 
Сотталғандар әртүрлi қоғамдық 
тапсырмаларды орындайды: сая-
бақтарды, бақтарды, скверлердi, 
көшелердi тазалау және безен-
дiру, ағаш отырғызу; дуалдарды 
сырлау және жөндеу; бақтар 
мен гүлзарларды бөлу; қоғамдық 
ғимараттарды безендiру және т.б.

Қоғамдық жұмыстарды қолда-
ну кезiнде келесi нәтижелерге 
қол жеткiзуге болады: бiрiншi-
ден, бұл көрнекi нәтиже – көше-
лер мен аулалардағы тазалық; 
екiншiден, тәрбиелiк маңызы 
зор. Құқық бұзушы өзiнiң еңбе-
гiмен қоғамға келтiрiлген залалды 
түзетiп, оны халықтың алдында 
жасайды. 

Айта кететін болсақ, 2019 жыл-
дың 7 айында есепте тұрған 
қоғамдық жұмысқа тарту жаза-
сы белгіленген Е. есімді азамат 
қоғамдық жазасын өтеу кезінде  
жазасын өтеуден жалтарып, яғни 
ҚАК-нің 60-бабының 3-бөлігін 
бұзғандығы анықталғандығына 
байланысты жазалау шарасы 
қолданылды. ҚАК-нің 60-бабы-
ның 2-бөлігіне сәйкес аудандық 
сотқа қоғамдық жұмыстарды 
қамаққа алумен ауыстыру тура-
лы ұсыныс жолданып, ҚК-нің 
43-бабының 2-1 бөлігімен қоғам-
дық жұмыстардың орындалмаған 
төрт сағаты үшін қамаққа алудың 
бір тәулігі есебімен қамаққа алуға 
ауыстырылды. 

Қазіргі таңда Ақтөбе облы-
сы бойынша ҚАЖД Мұғалжар 
аудандық №1 Пробация қыз-
метінде қоғамдық жұмыстарға 
сотталған азаматтар Ж. және Н. 
Мұғалжар ауданы Қандыағаш 
қаласында жазасын өтеп жатыр. 
Олардың терiс қылықтарын қай-
та пайымдауға және қоғамға пай-
далы болуға мүмкiндiктері бар.

Сәулет ХАМЗЕҚЫЗЫ, 
Қарағанды облысы

Ақпарат ғасыры саналатын бүгін-
гі заманда басқаша болуы мүмкін 
емес сияқты. Дегенмен, интернетті 
осындай игі мақсаттардан бөлек, 
арам пиғылдарын жүзеге асыру 
үшін пайдаланатындар да аз емес. 

Бұдан бірнеше жыл бұрын 
ғаламтордағы алаяқтық кәсіби 
хакерлердің ірі қаржы ұйымдары 
мен мемлекеттік мекемелердің 
сайттарына шабуыл, олардың 
ақпараттық жүйелерін істен шыға-
ру сынды әрекеттермен ғана бай-
ланысты қабылданатын. Бүгінде 
жекелеген адамдардың әлеумет-
тік желілеріндегі парақшаларына 
бұзып кіру, ондағы хаттар мен өзге 
де мәліметтерді көшіріп алып, түрлі 
мақсаттарға пайдалану, отбасылық 
құпияларды пайдаланып ақша 
бопсалау сияқты теріс қылықтар 
көбейіп барады.     

Оған дәлел, алаяқтар әлеуметтік 
желілердің бірінен жас қыздардың 
атынан парақша ашып, онда көркі 
көз қызықтыратын сұлулардың 
суретін салады. Сол аккаунттан 
жігіттерге достық ұсыныс жіберіп, 
әңгімеге тартады. Кісінің көңілін 
аударатын, қызықты (көбінесе 
аянышты немесе отбасылық-тұр-
мыстық қиындықтарды талқы-
лаған) посттар жазып, қалталы әрі 
жеңіл жүріске бір бүйрегі бұрып 
тұрады-ау деген азаматтардың 

жазбаларына үнемі пікір қалды-
рып жүреді. Жеке чатта әңгіме-
лесуге қол жеткізгеннен соң ару-
лар әлдебір себептермен «доста-
рынан» ақша сұрай бастайды. Көп 
тараған себептердің бірі мынау: 
ғаламтордағы қылықты ару өзі сөй-
лесіп жүрген досы тұратын қалаға 
бір шаруалармен бармақ жоспары 
барын, бірақ, жол жүруге біршама 
қаражат жетпей тұрғанын айтады. 
Қаражат «қолын байлаған» аруға 
мәрттігі ұстап көмектеспек бола-
тындар да көп. Алаяққа керегі де 
осы. Ал алданған жомарт таныс 
бейтаныс ару сұраған ақшасын 
алғаннан соң қалай байланысты 
үзіп, жаңа «кеңістікті игеруге» 
кірісіп те кеткенін түсінбей қала-
ды.

Арам пиғылдылар бұл жолы елдің 
әлеуметтік желідегі парақшаларын 
бұзып кіріп, ондағы достарына 
түрлі жарнамалар мен вирустық 
бағдарламалардың сілтемелерін 
жібереді. Сілтемелердің мазмұны 
әртүрлі болуы мүмкін. Бірақ, мақ-
саты бір – ақша табу.

Желі қолданушыларына әкімші 
атынан қолданушының парақша-
сы өшірілетіні туралы хабарлама 
жіберіледі. Қолданушыға парақша 
өшірілмес үшін өзінің шынымен 
де сол желі қолданушысы екенін 
растау, ол үшін белгілі бір нөмір-
ге смс-код жіберу ұсынылады. 
Ол нөмірлер алаяқтық мақсатта 
жұмыс істейтін бір күндік ақылы 

нөмірлер. Сонымен қатар,  ала-
яқтар түрлі бағдарламалардың 
көмегімен желі қолданушылар-
дың парақшасын бұзып, ондағы 
суреттерді, көбінесе жеке чатта 
жазылған хабарламаларын көшіріп 
алады. Сосын оларды «мүдделі 
тараптарға» жібереміз деп қорқы-
ту арқылы ақша бопсалайды. Жаза 
басып, сезімге ерік бергендер мен 
кесе-көлденең өткен қыздарға бір 
қырындамай қалмайтын туабіт-
ті нәпсіқұмарлар ондай алаяқтар 
үшін оңай олжа. 

Ә л е у м е т т і к  ж е л і д е г і  а л а -
яқтықтың кең тараған түрлерінің 
бірі – қайырымдылық акцияла-
ры. Мұнда «желі сауғандар» ауыр 
дертке шалдыққан, шаңырағында 
қайғылы жағдай болып, қаражат-
сыз қалған адамдар мен отбасылар 
туралы жариялап, елден көмек 
сұрайды. Ұсынылған күмәнді 
есеп-шоттар мен электронды әми-
яндарға ақша аудара салатындар 
баршылық. Осындай сылтаулар-
мен оңай пайда тапқысы келетін-
дерді жиі кездестіруге болады.

Ал алаяқтарға тап болмас үшін 
әрбір әлеуметтік желіні қолда-
нушыдан барынша сақтық талап 
етіледі.  «Жаңа таныстармен» 
мұқият тексермей, ортақ таныс-
тардың бар-жоқтығына көз жет-
кізбей сұхбаттаспауға, аса қажет 
болмаса жеке өміріңізге қатыс-
ты суреттер, бейнежазбаларды 
әлеуметтік желіге жарияламау-
ға, «сырластарыңызбен» құрған 
сұхбаттарды ізін суытпай өшіріп 
отыруға тырысыңыз. Ең бастысы, 
ел аузында ертеден келе жатқан 
«сақтансаң – сақтайды!» деген 
тәмсіл әлеуметтік желіні де айна-
лып өтпейтінін есте сақтаңыз.

Қоғамдық жұмысқа 
тарту – пайдалы жаза

Тақырға отырғызар «таныстар»

ПРОБАЦИЯ

ҚҰҚЫҚ

Қоғамдық жұмыстар – адамның қоғам, мемлекет алдында өз 
еңбегiмен кiнәсiн өтеуге мүмкiндiгi бар жаза, жұмысын, отбасын, 
үйреншiктi жағдайды, оқуды жоғалтпай қолданылатын жаза түрi. 

Бүгінде ғаламтор пайдаланбайтын, әлеуметтік желілерде парақ-
шасы жоқ адам кемде-кем шығар. Заман ағымы, уақыт талабына 
сай мұндай әлеуметтік желілер адамдар арасында қарым-қатынас 
орнатудың ғана емес, ауқымды мәселелерді талқылауға, белгілі-бір 
оқиға не құбылыс туралы қоғамдық пікір қалыптастыруға ықпалы 
зор үлкен күшке айналып отыр.

Облыс орталығында қыркүй-
ек айының басында елуге тарта 
мектеп есіктерін айқара ашып, 
30 мыңнан астам бүлдіршінді 
қабылдады. Бірінші тоқсанның 
басталғанына жарты айдан астам 
уақыт өтті.  Оқушылар жазғы 
демалыстағы жайбарақат өмір-
лерінен сәл ұзап, мектептегі оқу 
үрдісінің ырғағына үйреніп келеді. 
Петропавлдық оқушылар уақыт-
тарының басым бөлігін мектепте 
ұстаздарымен, жаттықтырушыла-
рымен өткізеді. Енді полиция қыз-
меткерлерінің жұмысы да жандана 
түседі. Сақшылар бұзақы, тәртібі 
нашар балаларды тәрбиелеп қана 
қоймай, олар үшін шығармашылық 
конкурстар, «дөңгелек үстелдер» 
мен спорттық эстафеталар өткі-
зеді. 

Петропавл қаласының Полиция 
басқармасы ювеналдық полиция 
бөлімшесінің бастығы, полиция 
майоры Эльмира Абушеваның 
айтуынша, жасөспірімдердің 
құқық бұзушылықтар жасауын 

болдырмау, балаларына жөнді 
тәрбие бермейтін ата-аналарды 
анықтау мақсатында кәмелетке 
толмағандарды және тұрмысы 
қолайсыз отбасыларды есепке қою 
бойынша жұмыстар жүргізілуде. 
Бұл ретте балалардың бұзақылығы-
на қарсы күреске және оларды оқу 
үрдісіне барынша тартуға баса 
назар аударылады. Жыл басынан 
47 кәмелетке толмаған жасөспірім 
мен тұрмысы қолайсыз 49 отба-
сы есепке қойылды. Қазіргі таңда 
Петропавл қаласының Полиция 
басқармасында тұрмысы қолай-
сыз 68 отбасы мен 50 жасөспірім 
есепте тұр.

Қыркүйектің 6-сы мен 14-і күн-
дері аралығында ювеналдық поли-
ция қызметкерлері мұғалімдер 
және білім ұйымдарымен бірлесіп, 
«Отбасы – рухани жаңарудың 
діңгегі» республикалық акциясы 
шеңберінде жұмыс істеді. 10 күн 
бойы полицейлер мен ұстаздардың 
міндеті – балалардың санасында 
отбасындағы жылулықтың маңы-

зын қалыптастыру болды. Ата-
аналар мен оқушылар үшін «дөң-
гелек үстелдер», фотобайқаулар 
көрмесі, құқықтық дәрістер мен 
спорттық эстафеталар өткізіліп, 
грамоталар, сыйлықтар беріл-
ді. Осылайша тәртіп сақшылары 
бір уақытта қала мектептерінің 5 
мыңнан астам оқушысын қамты-
ды. Сонымен бірге, мектептердің 
психолог мамандары балалармен 
және олардың ата-аналарының 
қатысуымен әлеуметтік-психоло-
гиялық тренингтер өткізді.

Петропавл қаласы Полиция 
басқармасы ювеналдық полиция 
бөлімшесінің бастығы, полиция 
майоры Эльмира Абушева нақты-
лағандай, бұл – оқу жылында 
кәмелетке толмағандардың істері 
жөніндегі инспекторлар жоспар-
лаған акциялардың бастауы. 
Сондай-ақ, полиция қызметкер-
лері кәмелетке толмағандардың 
арасындағы құқық бұзушылықтар 
мен қылмыстарды ескерту бойын-
ша профлактикалық жұмыстарды 
қолға алған. Жыл басынан облыс 
орталығында кәмелетке толмаған-
дардың түнгі уақытта үй-жай-
дан тыс болуы және көңіл көтеру 
орындарында жүргені үшін – 
688, жасөспірімдердің спирттік 
ішімдіктер ішкені үшін – 70 заң-
ды өкіл жауапкершілікке тартыл-
ды. Бұдан бөлек, жасөспірімдерге 
темекі өнімдерін сатудың 3 фактісі 
анықталды. 

Жалпы жыл басынан кәмелетке 
толмағандардың істері жөнінде-
гі инспекторлар басқа да мүдделі 
органдардың өкілдерімен бірлесіп, 
100-ден астам профилактикалық 
рейд өткізді.
Солтүстік Қазақстан облысының 

ПД баспасөз қызметі

Жасөспірімдермен жұмыс 
жанданды

АЙМАҚ

Петропавл қаласының Полиция басқармасында тұрмысы 
қолайсыз 68 отбасы есепте тұр.

Шешім қабылдау 
уақыты – 5 минут!

СЕМИНАР

Қостанай облысының Полиция департаментінде кезекші бөлім-
дердің, облыстық штабтар мен жедел басқару орталықтары-
ның қызметкерлеріне арналған семинар өтті.  Іс-шараның басты 
тақырыбы – азаматтардың өтініштеріне жедел әрекет ету және 
жасақтардың оқиға орнына дер кезінде келуі. 

немесе әлеуметтік желідегі әлеуетті алаяқтық

Гүлнәр АБДУРАХМАНҚЫЗЫ, 
Түркістан облысы

Дәл осы сәтте оқиға орнына 
жедел жеткен полиция қызметкер-
лері қауіпті аймақты қоршап, қонақ 
үйдің ішіндегі адамдарды төтенше 
жағдай қызметкерлерімен бірге 
эвакуациялауды қолға алды. Сол 
сәтте төтенше жағдайлар қызмет-
керлерімен бірдей әрекет еткен 
бірқатар полицейлер де адамдарға 
қызмет етті. Оның ішінде адам 
өмірін сақтап қалған Қанат Рақы-
шев атты полицеймен сұхбатта-
сып, оқиғаның толық мән-жайын 
өз аузынан естідік.

«Өрт сөндіру қызметкерлері 
отпен жанталасып арпалысқа-
нымен, оны ауыздықтау қиынға 
соқты. Төтенше жағдайлар қыз-
меткерлерімен бірге біз де өртке 
оранған қонақ үйге кіріп, оның 
әрбір есігін бұзып ашып, адамдар 
қалып қоймасын деген ниетпен 
аралай бастадық. Бір кезде үшінші 
қабаттан екіншіге түсуге қорқып 
тұрған 2 шетелдік азаматты көрдім. 
Олар заттарын қолдарына алып 

төменге түспекші болады, алайда 
тап сол төменгі қабаттағы лау-
лаған жалын мен қою көк түтін-
нен қорқып, үрейленіп, сол жерде 
тапжылмай тұр. Себебі, өрт қонақ 
үйдің төменгі қабатынан шыққан 
болатын. Оған қоса,  төменге 
түсетін бір ғана баспалдақ бар 
екен. 

Әлгі шетелдіктердің тездетіп 
төменге түсуін сұрадым. Олар 
менің қазақшамды түсінбеді. 
« Т ө м е н г е  т ү с п е й м і з »  д е г е н -
дей бастарын шайқап тұр. Тез-
детіп ғимараттан шықпаса қауіп 
төнетінін жеткіздім де, біреуінің 
қолынан ұстап, екіншісін сүйреп, 
сыртқа алып шықтым. Дәл сол сәт-
те қонақ үйде жарылыс болды. 

Сыртқа шықсам, полицейлерге 
қарсыласып, «іште қызым қалып 
қойды» деп ебіл-дебілі шығып 
жылап жатқан ананы көрдік. Ол 
әйелдің ғимаратқа қарап тұрған 
тұсына қарасам, терезелердің 
бірінен кішкентай бүлдіршіннің 
жылап жатқаны байқалды. Қайта 
ғимаратқа кірдім. Жоғары жақтың 
барлығы қою көк түтін. Тек төменгі 

жақтағы жарты метрдей жер ғана 
көзге әрең көрінеді. Адамдар-
ды құтқарамыз деп, қолыма мұр-
нымды жабатын орамал да алмап-
пын. Қасымдағы маман қолына 
ұстаған затымен тұмсығын жауып 
алыпты. 

Тыныстауым қиындау болды, 
әйтсе де ақыры бір кілттенген 
есікті қасымдағы маман екеуміз 
кезектесіп иықпен қайта-қайта 
соғып жүріп, әзер аштық. Сөйтсек, 
шамамен 4-5 жастағы қыз қатты 
жарылыстан қорқып жерде жылап 
жатыр екен. Бастысы дін аман. 
Қолыма көтеріп құшақтап алдым 
да, сыртқа қарай жүгірдім. Жүгіріп 
келе жатып өрт сөндірушілердің 
шашқан көбігіне аяғым тайып, бір 
құлап алдым. Бірақ, құлаған уақыт-
та арқамен түскендіктен, қызға 
зақым келмеді. Ал әлгі жанымдағы 
қызметкер болса басқа да есіктерді 
тексеруін жалғастырып кетті. 

Кейін өрт басылған соң, ТЖ қыз-
меткері екеуміз бір-бірімізді іздеп 
таптық. Ол да дін аман екен», – 
дейді қырағы Қанат. 

Қанат құтқарған түркиялық аза-
маттармен де бетпе-бет жолығып, 
өз ауыздарынан оқиға желісін 
естідік: «Мен Түркістанға қызмет 
бабымен келіп тұрамын. Бұл жолы 
4-ші рет ұйымдастырылып отырған 
конгреске досыммен бірге келіп, 
қонақ үйге орналасып, таңертең 
демалып жатқан болатынбыз. 

Ғимараттың өртеніп жатқанын 
білмедік. От қатты шарпыған кезде 
төтенше жағдай болып жатқанын 
түсіндік. Заттарымызды жинап 
төменге енді түспекші болғаны-
мызбен, отты көріп, қай жаққа ба-
рарымызды білмей тұрған едік. Сол 
сәтте бізді құтқару үшін жоғары 
көтеріліп келе жатқан полицейді 
көріп тірі жанның жүргеніне қуа-
нып кеттік. Оның бізді аман-есен, 
дер кезінде өрттен алып шыққа-
нына дән ризамыз. Ол бізді өлім 
аузынан арашалап қалды. Ал екін-
ші бір полицей бізді заттарымыз-
бен көлігіне мінгізіп, басқа қонақ 
үйге жеткізді. Қазақ полицейлері-
не алғысымыз шексіз. Өте қара-
пайым екен. Әсіресе, Қанаттың 
отбасына бақыт, береке тілейміз. 
Қызметінде абыройы артсын. Алла 
бізге істеген жақсылығын еселеп 
қайтарсын», – дейді Түркиядағы 
университеттің профессорлары 
Хашим Өзудоғлу мен досы Нурит-
дин Парылты ыстық ықыластарын 
білдіріп. 

Қанаттың өзімен тілдескенде, 
Түркістан облысы Полиция депар-
таменті ЖПҚ бастығы, полиция 
полковнигі Ұлықбек Мылтықов, 
Түркістан қаласы ПБ бастығы, 
полиция подполковнигі Данияр 
Мейірхан, оның орынбасары, 
полиция подполковнигі Ермек 
Өсербаевтардың да қырағылық 
танытқандарын білдік. Сондай-ақ, 

олардың да өрт болған аймақта 
өмірлеріне қауіп төнсе де, адамдар-
ды эвакуациялауға көмектесіп, 
жедел әрекет еткендіктерін айтты. 

Біз де адамдардың өмірін бірін-
ші орынға қойып, өз басына қауіп 
төнсе де батырлық танытып, тіл-
сіз жаудың ортасынан адамдарды 
аман алып шыққан ТЖД қыз-
меткерлері мен полицейлерге 
саулық тілейміз. Екінің бірінің 
қолынан келе бермейтін батыл 
қадамға барып, өзгелердің өмірін 
құтқарған Түркістан облысы Поли-
ция департаментінің қызметкер-
лері, патрульдік полиция бата-
льоны командирінің орынбасары 
Қанат Рақышевқа ел алдында абы-
ройыңыз артып, халықтың алғы-
сына бөлене беріңіз дейміз.  

Түркістандағы төтенше жағдай
ҮЛГІ

Қыркүйектің 10 күні киелі Түркістандағы «Роял-гранд» қонақ 
үйі отқа оранып, төтенше жағдай орын алғаны көпке белгілі. Сағат 
18:25 шамасында қонақ үйдің астыңғы қабатында болған өрт бірден 
күшейіп, көпқабатты ғимаратқа тез тарайды. Тосыннан орын алған 
төтенше жағдай кезінде төменгі қабатта жүрген қонақ үй қызметкер-
лері ғимараттан шығып үлгереді. 

Нұрлан 
ОРАЗҒАЛИЕВ 

Тәжік елінен келген 29 курсант-
тың бірі – Ибрагим Тулеев. Биыл 
ол екінші курстың табалдырығын 
аттады. Оқу тобының взвод коман-
дирі. Былайша айтқанда, өзінің 
курстастарының топ басшысы. 
Екінші курста бүгінде 10 адам 
оқып жатыр. Айтуларынша, тәртіп 
сақшысы болуды қай-қайсысы 
да бала кезден армандаған екен. 
Бәрінің де бұл Қазақстанға бірін-
ші рет келуі. Бұрынғы одақтас 
ел болғандықтан, мұндағы өмір-
ден қатты айырмашылықтар 
байқамаған. Тек Тәжікстанда 
тәртіп сақшыларын әлі де бол-
са «милиция» деп атайды екен. 
Сонымен бірге, Академияда кей-
бір сабақтар орысша өтетіндіктен, 
сол жағын қиын көріп жүргенге 
ұқсайды.

«2018 жылғы талапкерлер қата-
рында Қазақстанға оқуға 10 адам 
боп келдік.  Жас сарбаз кур-
сынан лайық екенімізді көрсетіп 
өткеннен кейін осында жіберді. 
Біз Тәжікстанның әр жерінен-
біз.  Бұған дейін бір-бірімізді 
білмейтінбіз. Жас сарбаз кур-
сынан өту кезінде таныстық. 
Мәселен, мен Душанбенің өзі-
ненмін. Қасымдағылардың бірі 
Қорғантөбе, бірі Соғды, Хатлон 
облыстарынан және тағы да басқа 
аймақтардан. 

Негізі осында жіберуге 2001 
жылы туғандарды жинаған бола-
тын. Бірақ, мен 1999 жылғымын. 
Мектепке тұрмыстық жағдайлар-
мен екі жыл кешігіп, 8 жасымда 
бардым. Мұндай жағдай біздің елде 
қалыпты құбылыс. Мәселен, менің 
қасымдағылардың ішінде екі адам-
ның бірі 1997 және енді бірі 1998 
жылғы туғандар. Қалғандары 2000 

жылғылар. Бәріміз де мектепті бір 
жылда аяқтағанбыз. Одан соң мен 
армияға барып қайттым», – дейді 
курсант Ибрагим Хуршедұлы.

Курстастар біздің елдегі 1 жыл-
дың білінбей өтіп кеткендігін айта-
ды. Жаңа орта, жаңа өмір болған 
соң да, алғашқы жылы танысумен 
өтіпті. Академияның іс-шараға 
толы қызықты өмірінен қол үзгісі 
келмегені болар, қысқы каникулда 
ауылдарына барудан барлығы да 
бас тартыпты. Жазғы каникулда 
да ауылда жүргенде Қазақстанға 
асықтық деп күледі. Енді алда 
үш жыл оқу тұр. Одан соң олар 
келісімшарт бойынша өз еліндегі 
түзеу мекемелерінде қызмет етуі 
міндетті. Оқып жатқан мамандығы 
да қылмыстық атқару жүйесімен 
байланысты. Ал оған дейін екін-
ші курста түзеу мекемелерінде 
тәжірибеден өтпек. 

Академияның шетелдік шәкірт-
тері шетінен өнерлі. Бірі әнші 
болса, бірі биші. Қолөнерге де 
икемдері жоқ емес. Спортпен де 
айналысады. Көп ретте жекпе-жек 
өнерімен. Денешынықтыру дай-
ындығы нормативтерін жоғары 
бағаға тапсырады.

«Біздің Академияда заман тала-
бына сай барлық жағдай жасалған. 
Мақсатымыз – курсанттары-
мыздың білікті азамат болып 
қалыптасуын қамтамасыз ету. 
Адамгершілігі және рухани ойлау 
дәрежесі жоғары дамыған, мәде-
ниетті, парасатты, ар-ожданы мол, 
саламатты, тәрбиелі азамат етіп 
тәрбиелеу. Олардың оқу үлгерім-
дері, тәртіптері, толеранттылық 
қасиеттерді бойына сіңіруі, оқу 
ордамыздағы әртүрлі бағыттарда 
өткізілетін мәдени-көпшілік іс-ша-
раларға қатысу белсенділіктері 
де біз үшін маңызды», – дейді 
Академия бастығы, полиция пол-
ковнигі Нұрлан Биекенов.

Нұрлан Амангелдіұлы айтқан-
дай, оқу орнында іс-шаралар өте 
көп өтеді. Соның бір парасы – 
тәжік елімен мәдени-қоғамдық бай-
ланыстарды нығайта түсуге бағыт-
талған шаралар. Олардың қай-қай-
сысына да Қазақстан халықта-
р ы  А с с а м б л е я с ы н ы ң  м ү ш е -
сі, Қостанай облыстық «Шарқ» 
тәжік-өзбек этномәдени бірлесті-
гінің төрағасы Эргашвой Холметов 
тұрақты түрде шақырылып тұра-
ды. Сондай шаралардың бірі 
Тәжікстан Республикасының 
Конституция күніне арналып 
өткізілген болатын. Салтанатты 
іс-шараның соңы курсанттар-
дың ұйымдастыруымен өткізілген 
концерттік бағдарламаға ұласты. 
Мерекелік концертте 1-курс кур-
санттары Фируз Назиров және 
Дилшод Солиев өздерінің әуезді 
әндерімен тыңдаушыларын баурап 
алды. Сонымен қатар, Тәжікстан 
Республикасының курсанттары 
өздерінің ұлттық билерімен көрер-
мендерге ерекше әсер қалдырды.

Х а л ы қ а р а л ы қ  ә р і п т е с т і к т і 
одан әрі қарай нығайту мақса-
тында Академия басшылығы мен 
Жауынгерлік және дене дайын-
дығы кафедрасы тәжік халқы-
ның ұлттық спорты – «гуштин-
гири» күресінен балуан курсант-
тар арасында ашық чемпионат 
өткізді. Бұл күресті Академия 
қабырғасында үйретуді Тәжікстан 
Республикасынан келіп білім алып 
жатқан 3-курс курсанты Фирдавс 
Уразов қолға алған екен. Бұл бел-
десулерде көзге түскен Бахадур 
Азамов,  Елдос  Абуев,  Абзал 
Сембек, Жайлау Айбек, Құрбанәлі 
Авгонов, Нұрдәулет Әуелбек сын-
ды курсанттарды ерекше атай 
кетуге болады.

Тәжік шәкірттер оқу ордасы-
ның қай саласында да белсен-
ді. Мәселен, мұнда шахматтан 
жарыстар өтіп тұрады. Мықты 
ойыншыларды академиядан тыс 
жарыстарға қатыстыру да оқу 
ордасы басшылығы тарапынан 
қарастырылған. Сондай мықты 
о й ы н ш ы л а р д ы ң  қ а т а р ы н д а 
Тәжікстан Республикасынан кел-

ген Курбонзода Раджабалииді 
атауға болады.  Ол Академия 
ішіндегі курстың өз арасындағы 
жарыспен шектелмей, Қостанай 
қаласында өткен жоғары оқу 
орындарының арасындағы жа-
рыста да жүлделі үшінші орынды 
иеленді.

Халықаралық ынтымақтас-
тық шеңберінде оқып жатқан 
шетелдік курсанттарға қоғам-
дық жұмыстардан бөлек білім 
алу барысында да жан-жақты 
жағдай жасалған. Айталық, олар-
дың өздерінің ана тілінде дәріс 
тыңдауға мүмкіндіктері бар. Оқу 
жоспары аясында биылғы 31 
мамыр және 3 маусым күндері 
олар Тәжікстан Республикасы 
ІІМ Академиясының оқытушы-
ларының виртуалды дәрістерін 
тыңдады. Әуелі Академияның №1 
дәріс залында үлкен экраннан 
Мемлекеттік және құқықтық пән-
дер кафедрасының доценті, ҒжРББ 
бастығы, заң ғылымдарының кан-
дидаты, милиция подполковнигі 
А. Мансурзода және кафедраның 
оқытушы-ассистенті, милиция 
капитаны Г. Кодиров «Тәжікстан 
Республикасының Конституциясы 
және оның қорғау механизмі» 
т а қ ы р ы б ы н д а  о н л а й н - с а б а қ 
өткізді. 

Одан соң 3 маусымда мемле-
кеттік және құқықтық пәндер 
кафедрасының доценті, ҒжРББ 
бастығы, заң ғылымдарының 
кандидаты, милиция подполков-

нигі А. Мансурзода «Тәжікстан 
Республикасының саяси жүйесі» 
тақырыбында онлайн-дәріс оқыды. 
Онда ол мемлекеттік құрылым-
ның айрықша ерекшеліктері мен 
белгілері туралы айтып, басқару 
механизміне салыстырмалы талдау 
жүргізді. Сабақ курсанттар мен 
дәріскер арасындағы құрылымдық 
диалог түрінде өтті.

Сөз соңында іргелі оқу ордасы-
ның халықаралық ынтымақтас-
тыққа қосып отырған үлесін тағы 
да ерекше атай өткен жөн. Бұл 
әріптестік 2008 жылы басталған 
болатын. Осы жылдың 20 ақпа-
нында ЕАЭО шеңберінде қылмыс-
тық жазаларды атқару сала-
сында ынтымақтастық тура-
лы келісімшарт аясында Тәжік 
Республикасы Әділет министрлі-
гі мен Қазақстан Республикасы 
Әділет министрлігі  арасында 
әділет мекемелерінің және орган-
дар қызметкерлерінің білімі мен 
біліктілігін арттыру саласын-
дағы ынтымақтастықты нығайту 
және өзара қарым-қатынас тура-
лы келісімшартқа қол қойылған 
болатын. 2009 жылдан бастап оқу 
ордасында тәжік елінің алғашқы 
тыңдаушылары қабылданды. 
2013 жылдан бастап Қостанай 
Академиясын 52 курсант жемісті 
аяқтап, өз туған елінде қызмет 
атқарып жатыр. Бүгінгі таңда 
оқу ордасында 29 курсант білім 
алуда.

Суретті түсірген автор

Шетелдік шәкірттер
Ішкі істер министрлігінің Шырақбек Қабылбаев атындағы 

Қостанай Академиясы – қылмыстық атқару жүйесі мекемелері мен 
ішкі істер органдары үшін кәсіптік жоғары заң және жоғары психо-
логиялық, педагогикалық білімі бар мамандарды даярлайтын маман-
дандырылған оқу орны. Олардың шәкірттерінің арасында Тәжікстан 
Республикасының азаматтары да бар.

ХАЛЫҚАРАЛЫҚ САБАҚТАСТЫҚ

Түркиялықтарды құтқарған полицей кім?

«ҚАЗҚҰТҚАРУ-2019»

ҚОЯН-ҚОЛТЫҚ ҰРЫС

Ш а р а н ы ң  а л т ы н ш ы  к ү н і 

«Қапшағай су қоймасы акватория-

сында іздестіру-құтқару жұмыс-

тары» дистанциясында құтқару 

көпсайысы бойынша командалар 

жарысты. Кәсіби құтқарушылар 

4 кезең дистанциясын өтті: «Су 

астындағы іздестіру жұмыстары», 

«Апаттық-құтқару жұмыстары», 

«Бір аппаратпен су басқан бөлік-

тен зардап шеккендерді шығару», 

«Судағы құтқару жұмыстары». 

Командалардың жарыстардың бар-

лық кезендегі басты міндеттері – су 

астында зардап шеккендерді іздеу 

және алып шығу, су айдынының 

түбінен батып кеткен көлікті шыға-

ру, сондай-ақ, өзінің жеке құралын 

қолдана отырып, зардап шеккенді 

судан жағаға алып шығу. Жарыстың 

әрбір кезеңінің нәтижесі бойынша 

жеңімпаздар анықталды.

Сондай-ақ, «Қоршаған ортадағы 

шарттар бойынша іздестіру-құтқару 

жұмыстары» дистанциясы бойынша 

жарыстар өтуде және «Күштік жат-

тығулар кешені» дистанциясында 

жеңімпаздар анықталды. КЖК 

қорытындысы бойынша Қостанай 

облысы ТЖД «ӨС және АҚЖ» 

ММ ЖҚЖ бірінші орынды иелен-

ді. Батыс Қазақстан облысы ТЖД 

«ӨС және АҚЖ» ММ ЖҚЖ екінші 

орынға, Шығыс Қазақстан облысы 

ТЖД «ӨС және АҚЖ» ММ ЖҚЖ 

үшінші орынға жайғасты.

«Қазқұтқару-2019» жиын-семи-

нарына құтқару бөлімшелерінің 16 

командасы қатысуда. Оның ішін-

де ІІМ Төтенше жағдайлар коми-

тетінің 14 жедел-құтқару жасағы 

(Республикалық жедел-құтқару 

жасағы, Ақмола, Алматы, Ақтөбе, 

Ж а м б ы л ,  Б а т ы с  Қ а з а қ с т а н , 

Қарағанды, Павлодар, Атырау, 

Қостанай,  Шығыс Қазақстан, 

Солтүстік Қазақстан областарының, 

және Нұр-Сұлтан және Шымкент 

қалаларының ТЖД жедел-құтқа-

р у  ж а с а қ т а р ы ) ,  Ұ л т т ы қ  ұ л а н 

әскери бөлімдерінен 2 команда 

бар.

ІІМ ТЖ комитетінің 

баспасөз қызметті

Сегіз  салмақ дәрежесіндегі 

мықтыларды анықтау үшін облыс-

тық ТЖД өрт сөндіру бөлімінің, 

полиция, қылмыстық атқару жүйесі 

бөліністерінің, мемлекеттік кіріс-

тер бөлімдерінің, Ұлттық ұлан 5510 

әскери бөлімінің және мамандан-

дырылған күзет қызметінің коман-

далары жиналды.

Іс-шараны Полиция департа-

ментінің бастығы, полиция гене-

рал-майоры Берік Біләлов ашып, 

жарыс қатысушыларына адал күрес 

тіледі.

Спорттық іс-шараның мақсаты 

– ішкі істер органдары қызметкер-

лерінің жағымды имиджін қалып-

тастыру және күш құрылымдары 

мен құқық қорғау органдары қыз-

меткерлерінің дене дайындығын 

арттыру.

Жекелей есепте 60 келі салмақ 

дәрежесінде Есіл қаласы 23-ӨСБ 

өрт сөндірушісі Азамат Елубай 

3-орынға ие болды. 70 келіге дей-

інгі салмақта 3-орынды Көкшетау 

қ а л а с ы н ы ң  2 - М Ө С Б  б ө л і м ш е 

командирі Тілеген Темірболатов 

иеленді. 

Жалпыкомандалық есепте Өрт 

сөндіру қызметі үшінші орынға 

табан тіреді.

Жеңімпаздар мен жүлдегерлер 

грамоталармен, медальдармен және 

бағалы сыйлықтармен марапаттал-

ды.

Ақмола облысы ТЖД 

«ӨС және АҚЖҚ» ММ

Ауқымды шараның 
алтыншы күні

Әкім кубогы үшін

Республиканың құтқару бөлімшелері «Қазқұтқару-2019» 
республикалық жиын-семинары шеңберінде «Жартасты қала 
– Астана» оқу-жаттығу полигонында жарысуды жалғастыруда.

Көкшетауда «Динамо» спорт кешенінің базасында Ақмола 
облысы әкімінің кубогы үшін күш құрылымдары арасында 
қоян-қолтық ұрыстан турнир аяқталды.

8-16 қыркүйек күндері Ресей 
Федерациясының Сарытау қала-
сында өрт-құтқару спорты бойын-
ша төрт чемпионат – ерлер ара-
сындағы XV, әйелдер арасындағы 
VI, жасөспірімдер мен жастар ара-
сындағы IX, қыздар мен юниорлар 
арасындағы V әлем чемпионаты 
өтті. Жалпы жарысқа барлығы 
20 елден: Австрия, Әзербайжан, 
Беларусь, Болгария, Германия, 
Иран, Үндістан, Италия, Қазақстан, 
Қытай, Латвия, Моңғолия, Польша, 
С е н е г а л ,  С л о в а к и я ,  Т ү р к и я , 
Өзбекстан,  Чехия,  Хорватия 
ж ә н е  Р е с е й  к о м а н д а л а р ы 
қатысты.

Өрт сөндірушілер мен құтқару-
шылар оқу мұнарасының төртінші 
қабатының терезесіне шабуыл саты-
сы бойынша көтерілу, 100 метрлік 
жолақты еңсеру, жауынгерлік қанат 
жаю және 4-тен 100 метр өрт сөн-
діру эстафетасы бойынша сайыс-
ты. Біздің спортшылар жаттықты-
рушы берген барлық тапсырмалар-
ды орындай отырып, жарысқа қызу 
дайындалды. Олар сайыстарда өз 
қабілеттерін көрсете білді.  

Чемпионат қорытындысы бой-
ынша Қазақстанның ерлер құра-
ма командасы жалпыкоманда-
лық 2-орынды иеленді. Жас өрт 
сөндірушілер мен құтқарушы-

лар құрама командасы 100 метр-
лік кедергілері бар жолақтан өту 
сайысынан 2 күміс жүлде алды, 
жауынгерлік қанат жаюда 2-орын, 
өрт сөндіру эстафетасында 3-орын 
және жалпыкомандалық 3-орынды 
иеленді. 

Әйелдер құрамасы жалпыкоман-
далық IV орынға ие болды. Мұндай 
нәтижеге біздің құрама бұған дей-
ін жеткен жоқ. Біздің туымыз-
ды қорғай отырып, спортшылар 
өздерінің кәсібилігі, ерік-жігері, 
күші, рухы, ерен еңбегі, өздерінің 
сүйікті істеріне және Отанға деген 
сүйіспеншілігі арқасында қол жет-
кізді.

Іс-шараның жабылу салтанатын-
да өрт сөндірушілер мен құтқа-
рушылардың халықаралық спорт 
федерациясының туы келесі 
Әлем чемпионаты өтетін елге – 
Қазақстан Республикасына берілді.

Айта кетсек, жалпыкоманда-
лық есепте бас жүлдені Ресей 
Федерациясы, 2-орынды Қазақстан 
Республикасы және 3-орынды 
Чехия Республикасы иеленді.

Жасөспірімдер мен жастар 
а р а с ы н д а  1 - о р ы н ғ а  Р е с е й 
Федерациясы, 2-орынға Беларусь 
Республикасы, 3-орынға Қазақстан 
Республикасы лайық деп танылды.

ІІМ ТЖ комитетінің 
баспасөз қызметі

Сарытаудағы сындарлы сайыс
ӨРТ-ҚҰТҚАРУ СПОРТЫ

Өрт-құтқару спортынан Қазақстан құрамасы Сарытау (Саратов) 
қаласында өткен әлем чемпионатында өнер көрсетті.

Алматы облысы Полиция департаментінің басшылығы Ардагерлер кеңесі 
мен жеке құрамы департамент бастығының орынбасары, полиция полковнигі 
Балтағұлов Айдарға әкесі

Ізбасар БАЛТАҒҰЛОВТЫҢ
қайтыс болуына орай орны толмас қайғысына ортақтасып көңіл айтады.

У. ОМАРОВА, 
Ақтөбе облысы

Мен осы тұрғыда өзімнің әріп-
тесім, бой десе бойы бар, ой десе 
ойы бар, сырбаз жігіт, Ақтөбе 
облысы бойынша ҚАЖ департа-
менті КА-168/1 мекемесі жедел 
бөлімінің жедел уәкілі, әділет лей-
тенанты Мұрат Сердалы туралы 
әңгіме қозғағым келеді. 

Ол Ақтөбе облысының киелі 
Ырғыз ауданында дүниеге келген. 
2009 жылы Ы. Алтынсарин атын-
дағы орта мектепті үздік аяқтады. 
Жастайынан полиция қызмет-
кері болуды армандайтын Мұрат 
2009-2013 жылдары Ақтөбе қала-
сының кооперативтік колледжін 
«заңгер» мамандығы бойынша 
тәмамдады. Оқуын аяқтай салы-
сымен Мұрат қарулы күштер қата-
рына шақырылып, Отан алдын-
дағы борышын Өскемен қаласын-
дағы №27943 әскери бөлімінде 
өтеді. 

2015 жылы КА-168/1 мекемесіне 
режим және күзет бөлімінің бақы-
лаушысы лауазымына орналасып, 
екі жыл қызмет ету барысында 
өзін өте жақсы жағынан көрсе-
те білді. Қызметтік міндеттерін 
адал орындағаны үшін басшылық 
Мұратты орта басшы құрам лауа-
зымы қатарына ұсынды. 

2017 жылы туған өлкесі – Ырғыз 
ауданы Пробация қызметінің 
инспекторы лауазымына тағай-
ындалып, 2018 жылдың мамыр 
айынан бастап КА-168/1 мекемесі 
жедел бөлімнің жедел уәкілі лауа-
зымында қызметін жалғастыруда.

Ер азаматта сегіз түрлі қасиет 
болуы тиіс. Сондықтан шығар, атам 
қазақ жігітті сипаттағанда «сегіз 
қырлы, бір сырлы» десе керек. 
Осы мінездеме тура Мұратқа қа-
тысты да айтылғандай. Спортты 
сүйетін азаматтың күрестен ІІ 
разряды бар. Талай рет облыстық 
ҚАЖД мекемелері арасында өткен 
жарыстарда жүлделі орындарға 

қол жеткізген, оған қоса қысқы 
спорт түрі – шаңғыдан, гір көте-
ру спортынан Ақтөбе облысы 
Полиция департаментінің чемпио-
наттарында жүлделі орындарға ие 
болды. Ал өткен жылдың аяғында 
атыс даярлығы бойынша өткен 
жарыста мерген жігіт I орын алды.

Әке-анасына, студент інісі-
не сүйеніш, тірек болып жүрген 
Мұрат бұл күнде өз отбасын құрды. 
Сүйікті жар, қамқор әке екі бала – 
ұлы мен қызын тәрбиелеуде.

Сұхбат барысында Мұрат бос 
уақытында сүйікті ісімен, өзінің 
қызметі туралы айта отырып өмір-
лік ұстанымын, қағидасын ортаға 
салды. Оның мақсаты – құқық 
қорғау қызметкері атағына нұқ-
сан келтірмей, абыроймен қыз-
мет атқару. Қазіргі таңда кәме-
лет жасқа толмағандар арасында 
болып жатқан қылмыстардың 
жолын кесу, азайтуға атсалысуда. 

2 0 1 9  ж ы л д ы  Е л б а с ы 
Н.Ә. Назарбаев «Жастар жылы» 
деп жариялады. Жастар әр салада, 
әр деңгейде өздерін көрсетуге мем-
лекет тарапынан қолдау көрсетіп, 
барлық мүмкіншіліктерді ұсынып 
отыр. Елбасы қашанда жастар-
ды қолдау, солардың болашағын 
жарқын қылу, әр салада білікті 
маман болып, еліне адал қызмет 
ететін азаматтарды тәрбиелеу сая-
сатын ұстанады. Осы мақсатта қан-
ша форумдар, бағдарламалар және 
жобалар іске асырылуда.

«Жүз адам мақтаған кісі – жүз 
адамға татиды» дегендей, жарқын 
мінезімен, ізгі қасиетімен ерек-
шеленетін, халық салтын қадірлей 
білетін, мақтауға тұратын әріп-
тесімізге қызметте биіктен көріне 
беруіне, жоғары лауазымдарға қол 
жеткізуіне тілектеспіз!

Ер жігіт ісімен танылады
ӘРІПТЕС КЕЛБЕТІ

Өмір сүру, қызмет жасау, т.б. тіршілік әрекеті барысында әркім 
түрлі адаммен кездесіп, жұмыстас болады, не таныс ретінде бір-
шама уақыт қатынас жасайды. Кейбір адамдардың қарым-қатына-
сынан жиреніп, ащы болса да сабақ алсаң, кей адамдардан үлгі-өне-
ге алып, рухани азық табасың.

« А с т а н а »  ф у т б о л ш ы л а р ы 
Англия сапарына аттанды. Олар 
бүгін түнде Еуропа лигасы топ-
тық кезеңінің бірінші турын-
да «Манчестер Юнайтедпен» 
ойнайды. 

Елордалық ұжым Манчестерге 
мына құраммен барды:

Қ а қ п а ш ы л а р :  Н е н а д  Э р и ч , 
Александр Мокин, Станислав 
Павлов; 

Қ о р ғ а у ш ы л а р :  А н т о н и о 
Рукавина, Абзал Бейсебеков, Лука 
Шимунович, Евгений Постников, 
Жарко Томашевич,  Дмитрий 
Шомко; 

Ж а р т ы л а й  қ о р ғ а у ш ы л а р : 
Юрий Логвиненко, Рунар Мар 
Сигурьонссон, Иван Маевский, 
Ю р и й  П е р ц у х ,  С е р і к ж а н 
Мужиков, Марин Томасов, Дорин 
Ротариу, Дидар Жалмұқан; 

Ш а б у ы л ш ы л а р :  С е р г е й 
Х и ж н и ч е н к о ,  Р а н г е л о  Я н г а , 
Роман Мұртазаев және Фирмин 
Мубеле. 

«Астана» Англияға аттанды
ФУТБОЛ

« А с т а н а »  « М а н ч е с т е р 
Юнайтедпен» ойнайтын құра-
мын жариялады. 

А. МҰРАТ, 
Қостанай қаласы

Мерекелік іс-шараны 2-курс кур-
санты Виктория Вьюшкина «Ана 
тілім – алтын бесігім» өлеңімен 
және қылмыстық, қылмыстық 
атқару құқығы және криминоло-
гия кафедрасы бастығының орын-

басары, полиция подполковнигі 
Гүлмира Кажикова «Тіл тағдыры» 
атты баяндамасымен ашты. 

«Қостанай қаласы әкімдігінің 
мәдениет және тілдерді дамыту 
бөлімінің орталықтандырылған 
кітапхана жүйесі» ММ «Южный» 
кітапхана-филиалының қызмет-
кері Шолпан Әбілтаева арнайы 

қонақ ретінде шақырылып, «Тіл 
– достық көпірі» тақырыбында 
баяндама оқыды. 

Іс-шараны одан әрі Академияның 
мемлекеттік тілді дамыту бөлімінің 
бастығы Құрбанәлі Елмұратов 
«Алаш арыстары және мемлекет-
тік тіл» тақырыбындағы өзінің 
баяндамасы арқылы мемлекет-
тік тіл мен Алаш арыстарының 
– тіл жанашырларының өлең-
дерімен таныстыра отырып, мәнді 
де мағыналы баяндама оқыды.  

Сонымен қатар, дарынды кур-
санттар Айзада Ибрагим «Ана 
тілім» өлеңін және Ерболат Лашын 
өзінің туындысын оқыды.

Кітапхана меңгерушісі Сания 
Жиентаева «Ұлттың болашағы 
– тілінде» тақырыбында көр-
ме ұйымдастырып, тіл туралы 
жазылған ақын-жазушылардың 
туындыларымен таныстырды. 

Сондай-ақ, мерекелік іс-шараға 
Академияның домбырашылар 
ансамблі өздерінің орындаула-
рындағы күйлерімен қатысушылар 
қауымын бір марқайтып тастады.

Облыстық полиция ведомство-
сы бастығының азаматтарды 
қабылдауы ерекше сәттен бастал-
ды. «Өрлеу» біліктілікті арттыру 
орталығы Солтүстік Қазақстан 
облыстық филиалының жетек-
шілері ғылыми зерттеу жүргізуде 
көмек көрсеткені үшін полиция 
қызметкерлеріне ризашылықта-
рын білдірді. 

Алғыс хаттардың бірі арнайы 
мұрағаттың жұмысын ұйымдас-
т ы р ғ а н ы  ү ш і н  в е д о м с т в о 
бастығы, полиция полковнигі 
Марат Төлебаевқа, ал екіншісі 
мұрағат қызметкері, полиция аға 
лейтенанты Айнұр Мұқашеваға 
берілді.

«Өрлеу» біліктілікті арттыру 
ұлттық орталығының басқарма 
төрайымы, профессор Гүлнас 
Ахметованың ғылыми жұмы-
сы өткен ғасырдың 30-50 жыл-
дары репрессияға ұшыраған 
ұстаздарға арналған. Олар тура-
лы сауалдар республикамыз-
дың барлық Полиция депар-
т а м е н т т е р і н е  ж ө н е л т і л г е н . 
Солтүстікқазақстандық арнайы 
мұрағат алғашқы болып жауап 
ұсынды. Тәртіп сақшыларына 
келген меймандар айтып өткен-
дей, мәліметтер асқан жауап-
кершілікпен дайындалып, жүйе-
ленген қалыпта ұсынылған. Бұл 
жұмыспен Айнұр Мұқашева 
айналысты.

П о л и ц е й л е р  ұ с т а з д а р д ы 
Ақпараттық-аналитикалық орта-
лықтың арнайы мұрағатымен 
танысуға шақырды.

«Арнайы мемлекеттік мұрағат 
мемлекеттік қызметтің 2 түрін 
көрсетеді:  олар мұрағаттық 
анықтамалар беру және құжат-
тарды апостильдеу», – дейді 
облыстық ПД бастығы, полиция 
полковнигі Марат Төлебаев. – 
Жыл басынан мұрағат қызмет-
керлері 357 мемлекеттік қызмет 
көрсетіп, репрессияға ұшыраған-
дар мен әскери тұтқында болған 
КСРО азаматтары бойынша 26 

мұрағаттық анықтама берді. 
Мұнда азаматтар көбінесе туыс-
тарының тағдырын білу үшін 
жүгінеді».

Күнделікті қызмет барысында 
арнайы мұрағат қызметкерлері 
қайғылы кезеңнің материалда-
рымен танысады. «Мұрағатқа 
тарихшылар мен өлкетанушы-
лар да жиі келеді. Мұнда оларға 
сапалы жинақталған матери-
алдар ұсынылады. Репрессияға 
ұшыраған солтүстікқазақстан-
дықтар ұлттары бойынша топтас-
тырылған. «Алашордалықтар» 
туралы материалдар да іріктеліп 
алынған. Мағжан Жұмабаевтың 
туыстары бойынша матери-
алдарға сұраныс бар», – дей-
ді облыстық ПД Ақпараттық-
аналитикалық орталығының 
бастығы, полиция полковнигі 
Самал Құсайынова.

Ұстаздар келешекте де осын-
дай ынтымақтастық жалғаса-
т ы н д ы ғ ы н а  с е н і м  б і л д і р д і . 
Полиция мұрағатына оқушы-
лар мен студенттер де жүгі-
неді.  Олар үшін өткен жыл-
дарда болған оқиғаларға куә 
материалдар қызығушылық 
тудырады. Әрі мұндай таным-
дық кездесулер туған өлкенің 
тарихын жақсы білуге мүмкіндік 
береді.

«Менің педагогикалық қызмет-
пен айналысып жүргеніме біраз 
уақыт болды. Бүгінде педагогика 
ғылымдарының докторымын, 
профессормын, – дейді «Өрлеу» 
БАҰО» АҚ СҚОФ директоры 
Алма Мырзалинова. – Полиция 
мұрағатында көптеген зерттеу-
лер жүргізуге болатындығына 
көзім жетті. Полиция департа-
ментімен атқарылып жатқан 
жұмыстар біздің педагогикалық 
жұмысқа зор үлесін қосады деген 
сенімдеміз. Департамент бас-
шылығына ризашылығымызды 
білдіреміз».
Солтүстік Қазақстан облысының 

ПД баспасөз қызметі

Тіл – достық көпірі
ШАРА

 «Тіл – достық көпірі». Дәл осы тақырыпта Қазақстан халқы тіл-
дері күнін мерекелеуге байланысты Қостанай Академиясы қабырға-
сында іс-шара өтті. Оған біліктілікті арттыру және қайта даярлау 
институтының тыңдаушылары, күндізгі оқыту факультетінің кур-
санттары қатысты. 

Ұстаздар ғылыми жұмыс жүргізуге көмектескен Солтүстік 
Қазақстан облысының полицейлеріне ризашылықтарын білдірді.

Ұстаздар ризашылығы
АЙМАҚ АЙШЫҒЫ

Ақтөбе облысы ПД ЖПҚ басқар-
масының қызметкерлері респуб-
ликалық «Абайлаңыз: балалар!» 
шарасы аясында қала мектеп-
терінің жанында көлік қозғалысын 
бақылауды күшейтіп, балалармен 
және ата-аналармен алдын алу 
жұмыстарын жүргізіп жатыр.

Осы шара аясында Ақтөбе облы-
сы Полиция департаментінің 
инспекторлары 9 мектеп-гимна-
зиясының жанында көліктерді 
тексеріп, заңға мойынсұнатын, 
тәртіпті жүргізушілерді анықтады.

Құжаттары түгел әрі балалары 
арнайы креслода болған және жол-

да жаяу жүру ережесін бұзбаған 
ата-аналарды жағымды тосын сый 
күтті. Оларға Ақтөбеге гастроль-
дік сапармен  келген Ресейдің 
«Grand» цирк жетекшісі Михаил 
Неженский полициямен бірлесіп 
билет тарту етті. 

Акцияның мақсаты – балаларды 
тасымалдау мен жол тәртібі ере-
желеріне ересектердің назарын 
аударту. Акция нәтижесі бойынша, 
ата-аналардың көпшілігінің жол 
қозғалысы қауіпсіздігі талапта-
рына байыппен қарайтыны мәлім 
болды.

«Абайлаңыз: балалар!» шарасы 
аясында облыстағы барлық орта 
мектептер жанына патрульдік 
полиция жасақтары мен учаскелік 
және мектеп инспекторлары да 
бақылау жүргізді.  Оқу жылы 
басталғалы бері мектеп инспек-
торлары жол қозғалысы қауіпсізді-
гі ережелерін түсіндіріп, ашық 
сабақтар ұйымдастыруда.

Ақтөбе облысының 
ПД баспасөз қызметі

Ереже сақтағанға – циркке билет
АКЦИЯ

Жол ережесін сақтаған үшін – циркке билет. Ақтөбеде тәртіп 
сақшылары ерекше акция өткізуде.

Оқу-жаттығудың мақсаты – 
өрт сөндірудің жедел жоспарын 
құру және ғимараттан адамдарды 
эвакуациялау кестесін пысықтау, 
өрт сөндіру бөлімшелерінің объ-

ект әкімдігімен өзара іс-қимылын 
жетілдіру.

Өрт дабылы іске қосылып, мек-
теп қызметкерлері мен педа-
гогтар балаларды сыныптардан 

ұйымдасқан түрде шығара баста-
ды. Өрт орнына жедел түрде №2 
шақыру бойынша күштер мен 
құралдар жіберілді. Бұл өрт көп 
адамдардың өміріне қауіп төн-
діретінін және дабыл бойынша 
Қостанай қаласының барлық 
өрт сөндіру бөлімдерінің кезек-
ші қарауылдары көтерілетіндігін 
білдіреді. 

Бірнеше минуттан кейін мектеп-
ке өрт сөндірушілер келді. Олар 
барлау жүргізіп, екі зардап шек-
кенді тауып, үй-жайдан эвакуа-
циялады, жауынгерлік қанат жаю 
және өртті сөндіру жұмыстарын 
жүргізді. Барлығы 750 бала мен 
мектептің 40 қызметкері қауіпсіз 
жерге шығарылды. Жаттығу сәтті 
өтіп, кем дегенде 10 минут ішінде 
шартты өрт жойылды.

Оқу-жаттығу соңында шараның 
өту барысы талданып, қойылған 
мақсаттар мен міндеттерге қол 
жеткізілді.

Қостанай облысы 
ТЖД ӨС және АҚЖҚ 

Шартты өрт шарпығанда...
ОҚУ-ЖАТТЫҒУ

Жаңа оқу жылының басталуына орай, №23 жалпы білім беретін 
орта мектепте кезекті өрт-тактикалық оқу-жаттығуы өтті. 

Мекеме қызметкерлері әлеу-
меттік қолдауды қажет ететін 
отбасыларды аралап, оқушы 
балаларға жаңа оқу жылын-
да күш-жігер,  жақсы көңіл 
күй,  сәттілік тілеп,  мектеп-
ке қажетті сөмкелер, мектеп 
формалары мен спорт киім-ке-
шек, кеңсе керек-жарақтарын 
үлестірді. 

«Не берсең де, балаға бер, бала 
үшін жаса» деген халқымыздың 
игі дәстүрі қазіргі кезде қайы-
рымдылық шаралары арқылы 
жалғасып келеді. Осындай қай-
ы р ы м д ы л ы қ  а к ц и я л а р ы  ә л і 
де ұйымдастырыла береді деп 
сенеміз. 

Шығыс Қазақстан облысы 
бойынша ҚАЖД баспасөз қызметі

2019-2020 оқу жылы қарсаңында жалғасын тапқан «Мектепке 
жол» дәстүрлі республикалық қайырымдылық шарасына Шығыс 
Қазақстан облысы ҚАЖ департаменті ОВ-156/22 мекемесінің 
ұжымы да белсене атсалысуда.

Жасампаз шара 
жалғасын табады

«МЕКТЕПКЕ ЖОЛ»


